
КъБР-м и Iэтащхьэмрэ Правительствэмрэ, Парламентым я пресс-IуэхущIапIэхэм къызэратамкIэ

Гу зылъытапхъэ
КъБР-м и Iэтащхьэм и Администрацэм жэщми махуэми щолажьэ коррупцэм 

пэщIэтыным теу хуауэ пIащIэ гъуэкIэ цIыхухэр здэпсалъэ хъун телефонхэр: 8(8662) 40-89-
70, 40-34-32.

Хабзэубзыху IуэхущIапIэхэм я лэжьа-
кIуэхэм Урысей парламентаризмэм и ма-
хуэмкIэ ехъуэхъуащ КъБР-м и Iэтащхьэ 
КIуэкIуэ Казбек:

 
«Илъэси 120-рэ ипэкIэ, 1906 гъэм мэ лы-

жьыхьым и 27-м, ди къэралым и парламен-
таризмэм и лъабжьэр зыгъэтIылъа япэ Къэ-
рал Думэм лэжьэн щIидзауэ щытащ, - щетх 
Iэтащхьэм и хъыбарегъэщIапIэ напэкIуэ-
цIым. - Урысейм и теплъэм зригъэхъуэжащ 
ар къызэрызэрагъэпэщам. 

Нобэ Парламентым и лэжьакIуэхэр япэ 
итахэм я лъэужьым пщIэ яIэу ирокIуэ, 
къэ рал хабзэр убзыхун къалэным епха 
лэжьыгъэхэр нэгъэсауэ ягъэзащIэу, ди 
Президент Путин Владимир Урысейр 
зылъэIэсыпхъэ плъапIэу игъэувахэм хуэу-
нэтIарэ жылагъуэм я гъащIэр ирагъэ-
фIакIуэу. 

Парламентым и лэжьыгъэм увыпIэ нэ-

хъыщхьэ щеубыд дзэ Iуэху хэхам хэтхэр 
зы хуей хуэгъэзэным, зауэ щекIуэкI 
щIыпIэм  къикIыжа ветеранхэмрэ абыхэм 
я унагъуэ хэмрэ ядэIэпыкъуным. 

Къэралымрэ абы хиубыдэ щIыналъэхэм-
рэ зыужьыныгъэм зэрыхуэунэтIам и нэщэ-
нэщ хабзэубзыху IуэхущIапIэхэмрэ гъэзэ-
щIакIуэ органхэмрэ зэрызэдэлажьэр. Шэч 
къытес хьэркъым унафэ зезыхьэ гупхэм я 
къалэнхэр жэуаплыныгъэ яхэлъу зэрагъэза-
щIэм и фIыгъэкIэ, ди къэралыр сыт хуэдэ 
 гу  гъуехьми зэрыпхыкIынум, цIыхубэм къэ-
кIуэ  ну дахэ зэраIэнум. 

Урысей Федерацэм и сенаторхэм, Къэрал 
Думэм, Къэбэрдей-Балъкъэрым и депутат-
хэм, унафэ зезыхьэ органхэм я лэжьакIуэ-
хэм сохъуэхъу Урысей парламентаризмэм и 
махуэмкIэ! Ди Хэкумрэ абы щыпсэухэмрэ 
папщIэ зэфIэвгъэкIхэм ехъулIэныгъэхэр 
къы щыфхьу, узыншагъэ быдэ фиIэу, Тхьэм 
фигъэлажьэ! »  

КъБР-м и Iэтащхьэ КIуэкIуэ Казбек лэ-
жьыгъэ IуэхукIэ щыIащ республикэм и му-
ниципалитетхэм.

КЪАПЩТЭМЭ, унафэщIым щыгъуазэ зи-
щIащ Лэскэн щIыналъэм транспортым, 
 гъуэгум епха и IэнатIэхэм я Iуэху зыIутым.

Абдежым унафэ къыщащтащ Ташлы- 
Тала, Балъкъэр Ипщэ къуажэхэм яку дэлъ 
гъуэгум щыщу километр 12 хъу Iыхьэр 
 зэ гъэпэщыжыным теухуа лэжьыгъэхэм 2027 
гъэм щIадзэну. Абы нэхъ тынш ищIынущ 
Лэскэн, Шэрэдж щIыналъэхэр транспорткIэ 
зэпыщIэным и Iуэхур. Ар зэкIэ мывэкIэщхъ 
гъуэгущи, асфальтрэ бетонрэ зэхэлъу тралъ-
хьэнущ.

Проектым ехьэлIа тхылъхэр игъэхьэзы-
рыну и пщэ иралъхьащ республикэм Транс-
портымрэ гъуэгу хозяйствэмкIэ и министер-
ствэм. Мы зэманым апхуэдэ лэжьыгъэхэр 
що кIуэкI  Прохладнэ, Аруан щIыналъэхэм я 
з эхуакум хуэзэ гъуэгуми.

Къызыхуэтыншэу зэрагъэпэщыж Чернэ 
Речкэ къуажэм щегъэжьауэ Благовещенкэ 
нэс дэлъыр. А щIыпIэхэм асфальт зэрыт-
ралъхьэм и фIыгъэкIэ гъэмэщIа хъунущ цIы-
хухэм гъуэгухэм трагъэкIуадэ зэма-      ныр.

ЩIыналъэхэм щыпсэухэм абы теухуа лъэ-
Iухэр къабгъэдэкIати, а къуажэхэм яку дэлъ 
гъуэгухэр мыгувэу зэIузэпэщи шынагъуэнши 
хъунущ.

Мэлыжьыхьым и 24-м 
Санкт-Петербург и губерна-
тор Беглов Александр Iэ 
щIидзащ Адмиралтейскэ 
районым хыхьэ Декабрист-
хэм я уэрамым тет 37-нэ, 39-
нэ унэхэм я зэхуаку дэлъ 
утым дирижёр цIэрыIуэ, 
СССР-м и цIыхубэ артист, 
Санкт-Петербург щIыхь зиIэ 
и цIыху Темыркъан Юрэ 
Хьэту и къуэм и цIэр фIэ-
щы ным теухуауэ къалэ пра-
вительствэм къищта уна-
фэм.

НЭХЪАПЭIУЭКIЭ абы теу-
хуа Iуэхур Топонимикэ комис-
сэм къыхилъхьащ. Ар даIы-
гъащ Темыркъаным и Iыхь-
лы хэми.

«Санкт-Петербург къалэм 
дэсхэм я дежкIэ Темыркъан 
Юрэ гъуазджэр гурэ псэкIэ 
фIыуэ зылъагъу, щалъхуа 
къалэм пэжу зэрыхуэлажьэм 
я щапхъэщ. Абы и цIэр игъа-
щIэкIэ къыхэнащ «Ищхъэрэ 
къалащхьэм»  и тхыдэм. 

2026 гъэр Петербург щэн-
хабзэм и илъэсу дгъэуващ. 
Абы ирихьэлIэу иджыри зы 
лъэбакъуэ тчауэ жыпIэ хъу-
нущ маэстро цIэрыIуэр щIэб-
лэм яцIыхунымкIэ. Мыхьэнэ-
шхуэ иIэщ Темыркъан Юрэ и 
цIэр театр, макъамэ хаб-
зэхэр нэхъыбэу щызэрахьэ 
щIыпIэм зэрыфIащам, абы 
лIы щэджащэм и Iэужьыр 
мыкIуэдыжын ещI», - къыхи-
гъэщащ Беглов Александр.

Темыркъан Юрэ и гъа-
щIэмрэ и лэжьыгъэмрэ къы-
гуэхыпIэ имыIэу епхащ Ле-
нинград иджы Санкт-Петер-
бург къалэм. 1976 гъэм къы-
щы  щIэ  дзауэ 1988 гъэ 
пщIон дэ ар и унафэщIу щы-
тащ Кировым  и цIэр зезыхьэ 
Оперэмрэ балетымкIэ Ле-
нинград къэ рал академиче-
скэ театрым (иджы Мари-
инскэ театркIэ зэджэм). Ар 
абы и художественнэ уна-
фэщIт икIи и дирижёр нэ-
хъыщхьэт. 

1988 гъэм къыщыщIэдзауэ 
2023 гъэм дунейм ехыжыху 
маэстрэр и унафэщIу щы-

Шэджэм аузым щыIэ Къыр шытхым и щыгухэм ящыщ зым хабзэуб-
зыхухэм щаукъуэдиящ «Урысей парламентаризмэр илъэси 120-рэ иро-
къу»  зытет ныпыр. Ар траухуащ ди къэралым Парламентыр къыщызэ-
рагъэпэща махуэшхуэм.

ГУПЫМ хэтащ КъБР-м и Парламентым и УнафэщIым и къуэдзэхэу Жана-
таев Сэлимрэ Къардэн Муратрэ, ПромышленностымкIэ, транспортымкIэ, 
связымрэ гъуэгу IэнатIэмкIэ комитетым и унафэщI Къалмыкъ Марат, 
Жылагъуэ шынагъуэншагъэмрэ Iулъхьэм пэщIэтынымкIэ комитетым и 
унафэщI Кривко Михаил, хабзэубзыху IуэхущIапIэм и ЩIалэгъуалэ палатэм 
щыщхэр.

Мэлыжьыхь мазэм и техьэ-текIым емылъытауэ, а махуэр дыгъэпсу къа-
хущIэкIащ: гупым гъуэгуанэр хъарзынэу къызэранэкIри, метр минищым 
щIигъу зи лъагагъ щыгу цIэимыIуэм дэкIуеящ.

- БэIутIэIуншэу щыгум дызэрыдэкIуеифар икъукIэ си гуапэщ. Мы махуэр 
ди гум къинэнущ дэтхэнэми, - жиIащ Жанатаев Сэлим, Iуэхум хэтахэр 
 жэуаплыныгъэ яхэлъу щыгум зэрыдэкIуеям щытепсэлъыхьым.

КъызэрыхагъэщамкIэ, а зекIуэр гукъинэж зэращыхъуным и мызакъуэу, 
фIэщхъуныгъэ быдэ абы къаритащ: дэкIыгъуэм къытрагъэзэжыну 
хуэхьэзырщ - ауэ иджы нэгъуэщI щыгум, нэхъ лъагэм.

Налшык къалэм дэт ЩIа-
лэгъуалэм я унэм дыгъуасэ 
щызэхашащ «ФIагъым и 
 лъагапIэ-2026» зыфIаща III 
щIыналъэзэ-        хуаку кон-
ференцэр. Абы хэтащ Кав-
каз Ищхъэрэ федеральнэ 
щIыналъэм, Москва, Крас-
ноярск, Къэзан, Уфа, Челя-
бинск, Екатеринбург, Ново-
сибирск, Урысейм и 
 нэгъуэщI къалэхэми щыщ 
медицинэ IэщIагъэлI пажэ-
хэр. 

МЭЛЫЖЬЫХЬЫМ и 27-29-
хэм екIуэкI  зэIущIэхэм хэты-
ну ди республикэм къеб-
лэгъащ щIыналъэ 37-м я 
лIыкIуэ щэ бжыгъэхэр. Зэ-
хыхьэр теухуащ цIыхухэм  
ират медицинэ дэIэпыкъуны-
гъэхэм я фIагъым хэгъэ-
хъуэным. А махуэхэм конфе-
ренцэм хэту щIэныгъэлIхэр 
доклад къеджэнущ, Iуэхугъуэ 
щхьэхуэхэм теухуа псалъэма-
къхэр ирагъэкIуэкIынущ, мас-
тер-классхэр къызэрагъэ пэ-
щынущ. Зэхыхьэм и еща нэ 
махуэм хьэщIэхэм ирагъэ-
лъагъунущ республикэм и 
ме дицинэ IуэхущIапIэ нэхъ 
ин хэм лэжьыгъэр зэрыще-
кIуэкIыр.

«ПщIэ зыхуэсщI си ныб-
жьэгъу лъапIэхэ! УФ-м Узын-
шагъэр хъумэнымкIэ минис-
терствэм къыбгъэдэкIыу ди 
конференцэм и 3-нэ зэхыхьэм 
ди гуапэу фыкъыдогъэб-
лагъэ. Дызэрыщыгъуазэщи, 
иужьрей зэманым техникэм 
хуабжьу зиужьащ. Абы къыхэ-
кIыу, иужьрей Iэмэпсымэхэр 
ме дицинэм къыхэгъэхьэн, ди 
лэжьыгъэр бжыгъэм хуэгъэ-
кIуэн, зэманым дыкъы кIэ ры-
мыхуу зыдужьын хуейуэ къы-
золъытэ. Абы ди лэжьэкIэм-
рэ ехъулIэныгъэхэмрэ зэры-
хигъэхъуэнум шэч хэлъкъым. 
Къэралым и сымаджэщхэр, 
поликлиникэхэр иригъэфIэ-
кIуэ ным, иужьрей Iэмэп сы мэ-
хэмкIэ къызэгъэпэщыным, 
ме дицинэ IуэхущIапIэхэр зы-
хуей хуэгъэзэным гулъы тэш-
хуэ зэрыхуищIыр псоми 
дощIэ. Апхуэдэу, блэкIа 2025 
гъэм къриубыдэу Урысей Фе-

дерацэм щаухуащ медицинэ 
IуэхущIапIэ 1300-м щIигъу, 
 къагъэщIэрэщIащ сыма-
джэщ 2100-рэ Iэмэпсымэ мин 
47-рэ ягъэувауэ иролажьэ, 
автомашинэ мини 3 къащэ-
хуащ. Къыхэгъэщыпхъэщ а 
Iэмэпсымэхэм ящыщу про-
цент 70-р ди къэралым къы-
зэрыщыдагъэкIар. А псоми я 
фIыгъэкIэ, сымаджэхэм я 
Iуэхур нэхъыфIу, тыншу, 
псын  щIэу дыдогъэкI. Сыщо-
гугъ мы зи чэзу зэIущIэм 
гупсысэ щхьэпэхэр къыхэт-
хыну, медицинэм и ехъу лIэ-
ныгъэфIхэмкIэ фызэдэгуэ-
шэну, нобэкIэ дыкъэзыгъэгу-
завэ Iуэху зэIумыбзхэри наIуэ 
къэхъуну», - зэIущIэм хэтхэм 
тхыгъэкIэ закъыхуигъэзащ 
УФ-м узыншагъэр хъумэным-
кIэ и министр Мурашкэ Ми-
хаил.

Медицинэм и лэжьакIуэхэр 
къригъэблагъэу, псалъэ гуа-
пэкIэ захуигъэзащ Къэбэр-
дей-Балъкъэр Республикэм   
и Iэтащхьэ КIуэкIуэ Казбек. 

- Ди гуапэ зэрыхъунщи, 
Къэ   бэрдей-Ба лъкъэрым 
еща  нэу щызэхашэ мы зэIу-
щIэр. Ар къызэзыгъэпэщахэм 
фIыщIэ фхуэсщIыну сыхуейт. 
Псом хуэмыдэу, а щIыхьыр 
къытхуэзыгъэфэща, УФ-м 
узын шагъэр хъумэнымкIэ и 
IэнатIэм кIэлъыплъынымкIэ и 
IуэхущIапIэм и унафэщI Са-
мойловэ Аллэ. Сызэрыщы-
гъуазэмкIэ, илъэс къэс мы 
зэIущIэм хэт щIыналъэ, хамэ 
къэ рал лIыкIуэхэм я бжыгъэм 
къыхэхъуэ зэпытщ. Псалъэм 
папщIэ, нобэ мыбы щIэсщ 
щIыналъэ 37-м къикIа IэщIа-
гъэлIхэр. Ар щыхьэт тохъуэ 
медицинэм ехьэлIа зэхъуэ-

кIы ныгъэфIхэр зэ ре кIуэкIым, 
абыхэм щIэупщIэ зэ раIэм . 
Мы зэIущIэм и фIыгъэкIэ, 
иужьрей технологиехэмрэ 
 Iэ мэпсымэхэмрэ Къэбэр-
дей-Балъкъэрым зэрыщагъэ-
лажьэм зыщагъэгъуэзэ-
фынущ ди хьэщIэ лъапIэхэм. 
Согугъэ ди дохутырхэр щIэ-
ныгъэкIэ зэхъуэжэну, ирагъэ-
кIуэкI лэжьыгъэмрэ, къэху-
тэныгъэхэмкIэ зэдэгуэшэну, а 
псори Урысейм и зыужьыны-
гъэм, цIыхухэм я узынша -
гъэр егъэфIэкIуэным хуэщ-
хьэ  пэну. Фигу къэзгъэкIыжы-
нут мы зэIущIэр Урысейм и 
лъэпкъхэм я зэкъуэтыныгъэм 
и илъэсым зэрыхуэгъэпса- 
ри. Абы къыхэкIыу, ди хьэ щIэ-
хэм Къэбэрдей-Балъкъэр 
Рес публикэм щыпсэу лъэпкъ-
хэм я щэнхабзэм зыщагъ э-
гъуэ зэн папщIэ, конферен-

цэр нэгузыужь дауэдапщэ-
хэм кIэ гъэнщIауэ къызэд-
гъэпэщащ, - жиIащ КIуэкIуэм. 

АдэкIэ псалъэ иратащ икIи 
узыншагъэр шынагъуэншэу 
егъэфIэкIуэным, медицинэ 
Iэмэпсымэхэм я фIагъым кIэ-
лъыплъыным и мыхьэнэм 
теп сэлъыхьащ Самойловэ 
Аллэ.

- Нобэ дыщызэхуэса пэшым 
цIыху зэрыщIэзым къикIыр 
зыщ - узыншагъэр хъумэным 
хуащI гулъытэм хэхъуэ зэ-
пытщ икIи, дызыщыгуфIы-
кIынщи, къыдохъулIэ! Илъэ-
сищ хъуауэ Налшык  къа-         
лэм дыщIыщызэIущIэм и 
щхьэу сыгъуэращи, медицинэ 
Iуэхут  хьэбзэхэм я фIагъымрэ 
шынагъуэншагъэмрэ къызэ-
гъэпэщынымкIэ Къэбэрдей-
Балъкъэрыр Урысей Феде-
рацэм и хэгъэгухэм я деж 
щыпашэщ. Ди зэIущIэм хэт 
IэщIагъэлIхэмрэ дохутырхэм-
рэ ар я нэкIэ зрагъэлъагъуну 
Iэмал яIэнущ мы махуэхэм 
къриубыдэу. Къэбэрдей-
Балъ къэр Республикэм и лэ-
жьыгъэм мы унэтIыныгъэм-
кIэ щапхъэ тетхмэ, урысей 
ме дицинэр иригъэфIэкIуэ-
нущ, - жиIащ унафэщIым. 

КъБР-м узыншагъэр хъумэ-
нымкIэ и министр Къалэбатэ 
Рустам зэIущIэм хэтхэм пса-
лъэ гуапэкIэ захуигъэзащ 
икIи тепсэлъыхьащ Къэбэр-
дей-Балъкъэрым узынша-
гъэр хъумэнымкIэ и менедж-
мент системэр зэрырагъэ-
фIакIуэ IэмалыщIэхэм. Мини-
стрым зэрыжиIамкIэ, мы 
IуэхугъуэмкIэ КъБР-м тегъэ-
щIапIэ ищIыр «ГъащIэ кIыхь 
икIи жыджэр», лъэпкъ проек-
тырщ. ИкIи 2021 гъэ лъан-
дэрэ жыджэру зэлэжь Iуэхум-
кIэ ехъулIэныгъэфIхэр зра-
гъэ гъуэтащ. КИФЩI-м и 
 щIыналъэхэм ящыщу ди рес -
публикэм и закъуэщ узынша-
гъэр хъумэнымкIэ IэнатIэм 
фIагъымрэ шынагъуэнша-
гъэмрэ къыщызэгъэпэ щы-
нымкIэ Iэмалхэр жыджэру зи 
лэжьыгъэм къыщызыгъэ сэ-
бэ пын щIэ  зыдзар.

ФЫРЭ Анфисэ. 

ЦIыхухэм  я  лъэIухэр  хуагъэзащIэ

Зригъэхъуэжащ Урысейм и теплъэм

«ФIагъым и лъагапIэ-2026»

ХЬЭЗЫРЩ КЪЫТРАГЪЭЗЭЖЫНУ тащ Урысейм щIыхь зиIэ и 
гупым - Шостакович Д. и 
цIэр зезыхьэ Санкт-Петер-
бург филармонием и оркес-
трым. Абы и жэрдэмкIэ къы-
зэ рагъэпэщащ «Гъуазджэ-
хэм я утыку» дунейпсо щIы-
махуэ фестивалыр.

Темыркъаным хэлъхьэны-
гъэшхуэ хуищIащ урысей 
сим фоние гъуазджэр хамэ 
къэралхэм къыщацIыхуным. 
Ар Лондон и Пащтыхь фи-
лармоние оркестрым и ди-
рижёр нэхъыщхьэу щытащ, 
Дрезден филармоние оркес-
трымрэ Данием и радиом и 

Лъэпкъ оркестрымрэ ира-
гъэблэгъа и дирижёру, Пар-
мэ дэт Реджио Театрым и 
музыкэ унафэщIу лэжьащ.

Нэгъабэ лъандэрэ Темыр-
къан Юрэ и цIэр зэрехьэ 
Санкт-Петербург Гъуаз-
джэхэмкIэ и сабий еджапIэ 
№ 4-м. Егъэджэныгъэ Iуэху-
щIапIэм фэеплъ музей що-
лажьэ архив тхыгъэ телъы-
джэхэр, сурэт гъуэтыгъуей-
хэр, дэфтэрхэр, афишэхэр, 
концерт программэхэр, Те-
мыркъан Юрэ зэрихьэу щы-
та хьэпшыпхэр щIэлъу.

НЭЩIЭПЫДЖЭ Замирэ. 

«Ищхъэрэ къалащхьэм» 

и тхыдэм къыхэнащ

Зыгъэхьэзырар
ЩХЬЭЩЭМЫЩI  Изэщ.

Лъэпкъыр зыIэт 
дамэ лъэщхэр

Дунейм
щыхъыбархэр

Хьэ закъуэрэ лIы закъуэрэ 
уатемыгушхуэ.

Лъэпкъ Iущыгъэ:

Журналистхэр 
зочэнджэщ

Махуэгъэпсым зи цIэр къы-
щыхэгъэбелджылыкIа лъэп къылI-
хэм ящыщщ адыгэ узэщIакIуэ, тха-
кIуэ, усакIуэ хьэлэмэт, хэкупсэ нэсу 
псэуа Елбэд Хьэсэн Увжыкъуэ и 
 къуэр (1886  - 1967). Еджа гъэш хуэр 
къызэралъхурэ мы махуэ хэм илъэ-
си 140-рэ ирикъуащ. ГъащIэ кIыхь 
икIи купщIафIэ къэзыпсэуа Ел-
бэдыр и лъэпкъым, и анэдэлъхуб-
зэм, цIыхухэм дапщэщи псэ къабзэу 
яхущытащ, лъэкI псори адыгэхэм ди 
зыужьыныгъэмрэ зыузэщIы ны-
гъэм   рэ тыхь яхуищIу. Хэкупсэ нэсыр 
ду нейм тетащ и пщэрылъ къалэн-
хэри жылагъуэ Iуэхухэри къызыхуэ-
тыншэу, гудзакъэ хэлъу дапщэщи зэ-
дихьу.

«СИ псалъэр зыхуэгъэзар фэращ, 
си ныбжьэгъухэ, сыкъэзылъхуа си 
лъэпкъ! Си гъащIэ псор, си хъуэпса-
пIэри си къарури, псэемыблэжу зэстар 
фэращ. Сэ илъэс 80 къэзгъэщIамэ, ар 
къыщIэзгъэщIари фэ сывигъусэт, фэ 
сыфхуэпсэурт, фигухэм сагъэхуабэр-
ти аращ. Иджы… сызыщыгугъыр зыщ 
- адыгэлIт къысхужыфIэнырщ; сигу 
къе уэми, къеуэр - дунейм сехыжа нэу жь, 
фэ сыфхуэлэжьэну, къулыкъу фхуэс-
щIэну зэрыслъэмыкIыжынуращ. На-
сы пышхуэ къыслъысауэ къы зо лъытэ 
бгырысхэм тхыбзэ яIэу си нэкIэ зэры-
слъэгъуар - илъэс къиин IэджэкIэ 
сыщIэбэнат сэ абы!» - гумрэ псэмрэ 
къабгъэдэкI а псалъэхэмкIэ фIыщэу 
илъагъу и лъэпкъым зыхуигъэзауэ 
щытащ Хьэсэн дунейм ехыжыным 
куэд имыIэжу. Уэсяту къэплъытэ 
 хъунущ Елбэдым къызыхэкIа и 
лъэпкъым жриIэжа а псалъэхэр. 

УзэщIакIуэм и иужьрей а зыхуэ-
гъэзэныгъэмкIэ къызэIухащ Елбэд 
Хьэсэн и тхыгъэ къыхэхахэр щызэхуэ-
хьэсауэ 1993 гъэм дунейм къытехьауэ 
щыта тхылъ купщIафIэр. «Гукъинэж» 
фIэщыгъэр зиIэ а къыдэкIыгъуэр 
зэхэзылъхьэу традзэнми хуэзыгъэ-
хьэзырар, апхуэдэуи абы пэублэ пса-
лъэ хуэзытхар Елбэдым и гъукIэгъэсэ-
ну зызылъытэжу щыта, лъэпкъ щIэны-
гъэлI икIи къэхутакIуэ цIэрыIуэ Нало 
Заурт. А тхылъым Налом къыщызэщIи-
къуэжащ Елбэдым теухуауэ щыIэ тхы-
гъэхэм я нэхъыбапIэр. 

Елбэд Хьэсэн 1886 гъэм Тыжьей 
(иджы Бахъсэн щIыналъэм хыхьэ 
Кыщ пэк) къуажэм дэса адыгэ уна-
гъуэм къыщалъхуащ. Хьэсэн и адэ 
Увжыкъуэ дин щIэныгъэ зыбгъэдэлъа 
цIыхут. Адэ Iущым и къуэ нэхъыжьи-
тIыр хьэрыпыбзэм хуригъэджат, нэ-
хъыщIэ Хьэсэни абы хуиущийрт. 
АрщхьэкIэ ар нэсу бзэм хуригъэджэну 
хунэмысу, Увжыкъуэ дунейм ехыжащ, 
къуэ кIасэми щIэныгъэ иратыну нэ-
хъыжьхэм уэсят къахуищIри. Адэм и 
уэсятым тету, Хьэсэн иратащ Ды-
гулыбгъуей дэта мыдрисэм. Абы щыз-
ригъэгъуэта щIэныгъэм иужькIэ щы-
пищащ Дагъыстэным и дин еджа-
пIэхэм. Хьэсэн и зыужьыныгъэм ахэр 
лъабжьэ хуэхъуами, Налом зэритхым-
кIэ, абы щIэныгъэ куу щызригъэ-
гъуэтари зэфIэкI лъагэхэр къыщызы-
къуихари еджагъэшхуэхэу Цагъуэ Ну-
рийрэ Дым Iэдэмрэ ядэлажьэу щIи-
дза нэужьщ. Ар зэманкIэ зыхуэзэр 
совет лъэхъэнэращ. Хьэсэн и щIэны-
гъэ куур езым и акъылрэ ерыщагъкIэ 
зригъэгъуэтауэ щытащ, армыхъумэ, 
зэращI хабзэм хуэдэу, егъэджакIуэ хэ-
хахэм я дежи кIуакъым, дерс купщIа-
фIэхэми зым и дежи щедэIуакъым. 
Бзэ щIэныгъэлI IэкIуэлъакIуэ иужькIэ 
къызыхэкIа Хьэсэн абыкIэ ноби 
 къащхьэщокI нэгъуэщI еджагъэш-
хуэхэм. 

Ди щIыналъэм совет властыр ща-
гъэувыным ипэ къихуэу, Елбэдыр щы-
лэжьат Бахъсэн дэта мыдрисэм, ныб-
жьыщIэхэм хьэрыпыбзэ яригъэджу. 
1916 гъэм абы жэрдэм ищIащ адыгэб-
зэр джынымкIэ гупжьей къызэIуихы-
ну. А мурадыр и гъуэгугъэлъагъуэу, 
Цагъуэ Нурий бзэмрэ тхыдэмрэ яте-
ухуауэ кърита тхыгъэхэр и Iэдэжу, 
Хьэсэн иублащ а Iуэхушхуэр. Аб-
дежым къыщыщIидзэри, Елбэдыр 
илъэс 50-м щIигъукIэ елэжьащ а унэ-
тIыныгъэм. Абы и гуащIэ куэд хилъ-
хьащ лъэпкъым бгъэдэлъ щIэныгъэм 
зегъэубгъуным, адыгэ тхыбзэм зе-
гъэужьыным, бзэм и хабзэхэм хэлъ 
Iуэху зэхэмыбзхэр гъэтэмэмыжыным, 
курыт школхэм анэдэлъхубзэр зэрыщ-
ра гъэдж тхылъхэр егъэфIэкIуэным, 
бзэм епха нэгъуэщI Iуэхухэри зэпэщ 
щIыным. Егъэджэныгъэ лэжьыгъэм 
къыщыдэхуэ зэманым щIалэ жы-
джэрыр хунэсырт ди щIыналъэм ще-
кIуэкI жылагъуэ Iуэхухэми хэтыну. 

Налшык къалэм 1918 гъэм щызэхуа-
шэсауэ щыта цIыхубэ съездым, ап-
хуэдэуи Тэрч щIыналъэм къедзылIа 
жылагъуэхэм я лIыкIуэхэр кърихьэлIэу 

Владикавказ 1920 гъэм щекIуэкIа 
зэхуэс инми я лэжьыгъэхэм жыджэру 
хэтахэм ящыщщ Хьэсэн. Совет псэукIэ 
хабзэм и лъабжьэхэр ди щIыналъэм 
щагъэтIылъу динымрэ цIыхубэ егъэ-
джэныгъэмрэ зэпэIэщIэ ящIа нэужьи, 
Елбэд Хьэсэн яхэтащ апхуэдэ Iуэху 
бгъэдыхьэкIэр ди хэкум япэу щызэ-
тезыублахэм. НэхъапэIуэкIи апхуэдэ 
еплъыкIэт абы армырами и лэжьы-
гъэм тегъэщIапIэ хуищIари, егъэ-
джэныгъэ-гъэсэныгъэ Iуэхур къэра-
лым иригъэкIуэкI политикэм и зы Iы-
хьэ щыхъум, и лъэпкъым и къэкIуэнур 
дахэ хъуным зи гупсысэри IуэхущIа-
фэри хуэунэтIа Елбэдыр нэхъ жы-
джэрыжу иужь ихьащ IэнатIэм хуиIэ 
хъуэпсапIэхэр нахуапIэ щIыным. 

А лъэхъэнэм егъэджакIуэу улэжьэну 
хуабжьу гугъут, сыту жыпIэмэ цIыху-
бэм къащыхъурт жылэхэм къыщызэ-
Iуах школхэм уи быныр екIуалIэмэ, ар 
кIэщIашу, гъащIэм хуаIэ гупсысэхэр 
зэхъуэкIа хъууэ, абы зэраныгъэ куэд 
лъэпкъым къыхуихьыну. НэгъуэщIхэ-
ми къалъытэрт егъэджэныгъэр лъэп-
къышхуэм я бзэмкIэ егъэкIуэкIып-
хъэу, ди алыфбейр зытет графикэм 
къы тешауэ щIэблэр диным пэIэщIэ 
щIын папщIэ. ЗэхъуэкIыныгъэхэр но-
бэм къыздэсым щыкуэд егъэджэ ны-
гъэ IэнатIэм и лъабжьэр щагъэтIылъ 
зэманти, «Iуэху мыублэм хэс блэр» 
сыт хуэдэми зыми ищIэртэкъым. Абыи 
лэжьыгъэр лъэпощхьэпоуншэ ищIыр-
тэкъым. 

Дауэ хъуми, сыт хуэдэ гугъуехьхэр 
Iуэхум хэлъами, хэкупсэ нэсхэм лIы-
гъэщIапIэ яхуэхъуа а IэнатIэм и зыу-
жьыныгъэм зэфIэкIыу яIэр ирахьэ-
лIащ лъэхъэнэм и цIыху пажэхэм. 
Абы хэм ящыщт Елбэд Хьэсэн. Ап хуэ-
дэу псэемыблэжу Iуэхум хэтащ 
адыгэлI пэрытхэу Цагъуэ Нурий, Що-
джэнцIыкIу Алий, Борыкъуей ТIутIэ 
сымэ, нэгъуэщIхэри. Къалэмыр тхы-
лъым дэщIыгъуу зи Iэдэж а хэкупсэхэм 
ялъэкI псори ящIащ адыгэ лъэпкъыр 
щIэныгъэм и нурым хашэнымкIэ. До-
щIэ абыхэм IэщэкIэ къащыпэщIэти, 
уеблэмэ щыхэкIуади, ерагъыу къы-
зэрагъэпэща еджапIэ пэш закъуэхэр, 
тхылъхэри зэрыщIэлъу, щагъэси къэ-
хъуу зэрыщытар. «Си псэр нэхъапэщ», 
- жамыIэу Хьэсэн сымэ хуэдэхэр хьэ-
лэлу хуэлэжьащ цIыхубэр кIыфIыгъэм 
къыхэшын Iуэхушхуэм. Аращ абы хэм 
лIыхъужькIэ уеджэми къы щIезэгъыр. 

КъызэIуиха школым и унафэщIу, 
апхуэдэуи егъэджакIуэу зэрыщытым 
къыдэкIуэу, Елбэдыр жыджэру хэтт 
щалъхуа жылэми зыщыщ Бахъсэн 
щIыналъэми щекIуэкI Iуэху куэдым. 
ЩIэныгъэфI зыбгъэдэлъ хэкупсэр 
 къуажэм къыщызэрагъэпэщ комиссэ 
зэмылIэужьыгъуэ зыбжанэм я пашэт, 
гъунэгъу жылэхэм къыщызэIуах лик-
без пунктхэм я чэнджэщэгъут, уеб-
лэмэ Елбэдырат къуажэм абы щыгъуэ 
къыщызэрагъэпэща бзылъхугъэ зэ-
гухьэныгъэм и Iуэхур зэзыгъэуIуари. 
Апхуэдэу, къру пашэм ещхьу, Тыжьей 
лэжьыгъэу дэлъым я нэхъыбэм и къы-
зэгъэпэщакIуэт Елбэд Хьэсэн. Абы 
щыгъуэми куэдрэ къэхъурт абы и 
лэжьыгъэм улахуэ гуэри къы щыпэ-

мыкIуэ, пщIэншэу щызэфIих. Арщ хьэ-
кIэ гу къабзэрэ псэ хуабэрэ зиIэ 
адыгэлIым и дежкIэ нэхъапэр езым и 
щхьэ Iуэхур аратэкъым, атIэ щIына-
лъэм социальнэ, щэнхабзэ, щIэныгъэ 
зыужьыныгъэхэр къыхуэзыхьыну зэ-
хъуэкIыныгъэфIхэр къызэрыкI лэжьы-
гъэ щхьэпэхэр гъэзэщIэнырт. 

ЛIэщIыгъуэ блэкIам и 30 гъэхэм я 
пэщIэдзэм нэс Елбэд Хьэсэн егъэ-
джакIуэу щылэжьащ я жылэм къы-
щы зэригъэпэща школым. КъыкIэ-
лъы кIуэ илъэси 10-м къриубыдэу ар 
Псыхуабэрэ Налшыкрэ щыIащ, егъэ-
джэ ныгъэм епха лэжьыгъэ зэмы-
лIэужьыгъуэхэр зэфIигъэкIыу, къу- 
лыкъу зэмыщхьхэр зэрихьэу. 1939 
гъэм Хьэсэн ирагъэблэгъащ Къэбэр-
дей-Балъкъэр пединститутым къэбэр-
деибзэмрэ литературэмкIэ и къуда-
мэм къыщызэIуахауэ егъэджакIуэхэм 
я щIэныгъэм щыхагъахъуэ IэнатIэм и 
тхьэмадэу. Апхуэдэу Елбэдыр хы-       
хьащ щIэныгъэ-къэхутэныгъэ лэжьы-
гъэм. 

Хэку зауэшхуэм и лъэхъэнэми Хьэ-
сэн зэпигъэуакъым иригъэкIуэкI лэ-
жьы гъэхэр, ахэр нэхъ кIащхъэ ищIа-
ми. Бийр ди щIыналъэм ирахужу, 
школ хэм лэжьэн щIадзэжа нэужь, ар 
и къалэнхэм пэрыувэжащ, къаруущIэ 
хэлъу. 1944 гъэм Хьэсэн ирагъэблэ-
гъащ Къэбэрдей щIэныгъэ-къэ-
хутакIуэ институтым икIи абы къэбэр-
деибзэмкIэ и къудамэм и пашэу ягъэу-
ващ. А гъэм къыщыщIэдзауэ илъэс 
15-кIэ, пенсэм кIуэхукIэ, а къулыкъум 
пэрытащ Елбэдыр. Адыгэбзэм и хаб-
зэхэр зэтегъэувэным, ар къабзэу, шэ-
рыуэу Iуным, къытщIэхъуэ щIэблэм 
анэбзэм и IэфIагъыр зыхащIэным 
лэжьыгъэшхуэ ирихьэлIащ Елбэдым. 
Ар щIэх-щIэхыурэ къыщыпсалъэрт 
бзэм рэ литературэмрэ ятеухуауэ 
екIуэкI щIыналъэпсо конференцхэм, 
нэ гъуэщI зэхыхьэхэм, и Iуэху еп-
лъыкIэхэр абыхэм я утыку щиIуатэу. 

Лъэпкъ литературэм япэ лъэбакъуэ-
хэр а зэманым хэзычэ тхакIуэ ныб-
жьыщIэхэм я къалэмыпэм къыпыкI 
тхыгъэхэм хэт псалъэ зэпхахэр, жыIэ-
гъуэ щхьэхуэхэр щапхъэу къихьурэ, 
Елбэдым бзэм и лэжьакIуэхэр къыху-
риджэрт адыгэбзэм и къабзагъым, 
грамматикэм и хабзэхэр ягъэзэ щIэ-
ным гулъытэ хэха хуащIыным. ЖыпIэ-
нурамэ, тхакIуэ, усакIуэ ныбжьы-
щIэхэр щIэдэIурт бзэ щIэныгъэлIым, 
узэщIакIуэм и псалъэм. Езыр тхакIуэ 
цIэ рыIуэу щымытами, Елбэдым бгъэ-
дэлът апхуэдэ зэфIэкIи. Абы и 
 къалэмыпэм къыпыкIащ сабий щэн-
гъасэ Iуэтэж кIэщIхэр. Языныкъуэхэм 
деж Елбэдым къигъэсэбэпырт хамэ 
лъэпкъ хэм яIэ тхыгъэ кIэщIхэри, ахэр 
ди лъэпкъ щэнхабзэм хуигъэкIуэжырт, 
сабийхэм нэхъыфIу къагурыIуэн па-
пщIэ. Абы и щапхъэщ Хьэсэн Крыло-
вым и басняхэр и лъабжьэу адыгэб-
зэкIэ зэхигъэувауэ щыта Iуэтэж цIыкIу-
хэр. 

УщиякIуэ-узэщIакIуэ Iэзэм бгъэ-
дэлъа апхуэдэ зэфIэкIыр лэжьыгъэм 
къыщагъэсэбэпырт егъэджакIуэхэми 
гъэсакIуэхэми. Егъэджэныгъэ-гъэсэ-
ны гъэ лэжьыгъэ инхэм къадэкIуэу, 
Елбэд Хьэсэн сыт хуэдэ зэмани ири-
гъэкIуэкIащ адыгэбзэр зэрегъэджып-
хъэ методикэм и щIэныгъэ къэхутэны-
гъэхэр. Апхуэдэхэм халъытэ Цагъуэ 
Нурийрэ ЩоджэнцIыкIу Алийрэ ядит-
ха зэреджэ тхылъыр. Абы мыхьэ-
нэшхуэ иIащ а зэманым, сыту жыпIэмэ 
бзэр зэрегъэджыпхъэмкIэ узэры-
гъуэзэн тхылъ гуэри чэнджэщ лъэпкъи 
иджыри куэду щыIэтэкъыми. «Ар-
тель» фIэщыгъэ зиIа а тхылъым къы-
кIэлъыкIуащ нэгъуэщIхэри. Псори 
зэхэту къапщтэмэ, Елбэд Хьэсэн и 
къа лэмыпэм къыпыкIащ зэреджэ 
тхылъу 13. А бжыгъэм хэткъым Iэрыт-
хыу къэнахэри псалъалъэхэм я Iыхьэ 
зэмылIэужьыгъуэу ар зэлэжьахэри 
(апхуэдэ лэжьыгъэ щхьэпэхэри 70-м 
щIегъу). 

Зи анэдэлъхубзэм лъагъуныгъэ 
мыкIуэщI хузиIэу зи гъащIэр зыхьа Ел-
бэд Хьэсэн лэжьыгъэшхуэ зэфIигъэ-
кIащ адыгэ IуэрыIуатэр зэхуэхьэ сы-
жынымкIи. ЗэрыгурыIуэгъуэщи, Iуэ-
ры Iуатэр лъэпкъым зэрызэрихьэр, 
 хъума зэрыхъур вариант зэмылIэужьы-
гъуэхэм итущ. Елбэдым зэхуихьэ-
сыжри итхыжауэ щытащ нарт пшына-

лъэхэм я вариант зыбжанэ. Апхуэ-
дэхэщ, къапщтэмэ, «Нарт Сосры-
къуэ», «Нарт Батрэз», нэгъуэщIхэри. 
ЩIэныгъэлIхэми къэхутакIуэхэми хьэ-
лэмэту икIи купщIафIэу къалъытащ 
абы итхыжа таурыхъхэмрэ хъы-
барыжьхэмрэ. 

КъинэмыщIауэ, Елбэдым Шортэн 
Аскэрбийрэ ЩоджэнцIыкIу Iэдэмрэ я 
гъусэу игъэхьэзырат икIи 1948 гъэм 
къыдигъэкIауэ щытащ «Къэбэрдей 
уэрэдхэмрэ псалъэжьхэмрэ» тхылъ 
гъэщIэгъуэныр. ЩIэныгъэ дунейм 
 гулъытэшхуэ щыхуащIащ Елбэд 
Хьэсэн ЩоджэнцIыкIу Iэдэмрэ про-
фессор цIэрыIуэ Яковлев Николайрэ 
щIыгъуу зэфIиха лэжьыгъэшхуэм: 
къэ бэрдей псалъэжьхэр алфавиткIэ 
зэкIэлъахьри, урысыбзэкIи зэра-
дзэкIыжауэ щытащ. Ахэр Къэбэрдей 
щIэ ныгъэ-къэхутакIуэ институтым 
къы дигъэкI «Учёные записки» щIэны-
гъэ журналым ихуащ. А псори ди те-
гъэщIапIэу жытIэ хъунущ, бзэщIэны-
гъэлI Iэзэу зэрыщытам къыдэкIуэу, 
Елбэд Хьэсэн IуэрыIуатэдж гумыза-
гъэуи лъэпкъым зэрыдиIар. 

Лъэпкъ еджагъэшхуэм и къалэ-
мыпэм къыпыкIа лэжьыгъэ хьэлэ-
мэтхэм ящыщщ «Гум къэкIыжхэр» ме-
муар тхыгъэшхуэр. И зэхэлъыкIэкIи, и 
ухуэкIэкIи гъэщIэгъуэну икIи купщIа-
фIэу щыт а тхыгъэм Елбэд Хьэсэн 
къыщиIуэтэжащ и сабиигъуэм къы-
щыщIэдзауэ и гъащIэ псор къызэ-
рекIуэкIар. Роман дахэм ещхьу къ-
еджэгъуафIэ, узыIэпызышэ, щIэны-
гъэ лэжьыгъэм хуэдэу купщIэшхуэ 
зиIэ а тхылъым ещхь ипэкIэ димыIауэ 
жаIэ щIэныгъэлIхэм. И ухуэкIэкIэ ар 
хуокIуэ КIыщокъуэ Алим и «Бгыщхьэ 
хужьым укъеплъыхмэ» роману нэхъ 
иужьыIуэкIэ дунейм къытехьауэ щы-
там. Елбэдым и гъащIэмрэ и лэжьы-
гъэмрэ куууэ зыджа Нало Заур зэрит-
хауэ щытамкIэ, литературэджхэми 
тхыдэджхэми яфIэхьэлэмэт Iуэхугъуэ 
куэд къыщаугъуеящ а тхыгъэшхуэм. 
Абы итщ Хьэсэн и къалэмыпэм къы-
пыкIа усэхэр, щIэныгъэ статьяхэр, 
поэмэ цIыкIухэр, нэгъуэщIхэри. А тхы-
лъым къыхощыж адыгэхэм нэхъапэм 
ди псэукIар, диIа еджапIэхэм (мыд-
рисэхэм) щызекIуэу щыта хабзэхэмрэ 
Iуэху бгъэдыхьэкIэхэмрэ, адыгэ тхыб-
зэмрэ литературэмрэ зэрызаужьа 
щIы кIэхэр, ди щIыналъэм тхыдэ 
мыхьэнэ зиIэ Iуэхугъуэхэр зэрыще-
кIуэкIам я хъыбархэр. А Iуэхугъуэ псо-
ми щыгъуазэ дызэрыхуэхъур езы Ел-
бэдым и гъащIэм дыкIуэцIрыплъу-
рэщ. 

Егъэджэныгъэ-гъэсэныгъэ IэнатIэм 
хуищIа хэлъхьэныгъэ иныр къалъы-
тэри, Елбэд Хьэсэн къыфIащауэ щы-
тащ «КъБАССР-м егъэджэныгъэмкIэ 
щIыхь зиIэ и лэжьакIуэ», «КъБАССР-м 
щIэныгъэмкIэ щIыхь зиIэ и лэжьакIуэ» 
цIэ лъапIэхэр. Еджагъэшхуэм, лъэпкъ 
узэщIакIуэм къыхуагъэфэщащ «ЩIы-
хьым и дамыгъэ», «ГуащIэдэкIым и 
Бэракъ Плъыжь» орденхэр, «Псэ хьэ-
лэл лэжьыгъэм папщIэ» медалыр, нэ-
гъуэщI дамыгъэхэр, щIыхь, фIыщIэ 
тхылъхэр. Жылагъуэ лэжьыгъэ зэ-
мылIэужьыгъуэхэм сыт хуэдэ лъэхъэ-
ни жыджэру хэта Елбэдыр дзыхь 
 къы хуащIу, мызэ-мытIэу хахащ 
 КъБАССР-м и Совет Нэхъыщхьэм и 
цIыхубэ депутату. Апхуэдэ пщIэ лъа-
гэхэр, гулъытэ нэсхэр Хьэсэн къи-
лэжьащ зыпэрыт IэнатIэм щызыхищIэ 
жэуаплыныгъэмкIэ, жылагъуэ Iуэху-
хэм яхуиIэ гудзакъэмкIэ. 

Къэбэрдей-Балъкъэрым и узэщIа-
кIуэ щэджащэр 1967 гъэм и фокIадэм 
дунейм ехыжащ, къыщалъхуа и 
 къуажэм яшэжри, пщIэ хуащIу абы 
щыщIалъхьэжащ. И кIэм нитхысыну 
зыхунэмысу Нало Заур и фIыгъэкIэ 
иужькIэ къыдэкIа «Гум къэкIыжхэр» 
тхылъым итщ ди тхыгъэм и пэщIэдзэм 
къыщытхьа а псалъэхэр. Абыхэм къа-
кIэлъокIуэ: «…Сэ сыфхокIыжыр, си 
 гуащIэ мащIэмкIэ злэжьа тIэкIури 
къыфхузогъанэ. Псоми берычэт бе-
сын вжызоIэ, си илъэс 80-р насы-
пыфIэу къызэрызгъэщIам щхьэкIэ! 
Узыншэу фыщыт, цIыхухэ! Узыншэу, 
щIэныгъэм дамэ зытригъэкIа, си псэм 
хуэдэ си лъэпкъ дахэ!» 

Апхуэдэт Елбэд Хьэсэн Увжыкъуэ и 
къуэр, узэщIакIуэ цIэрыIуэр, еджа-
гъэшхуэр, къэхутакIуэ емызэшыр, 
щIэныгъэ лэжьакIуэ IэкIуэлъакIуэр. 
Абы и гъащIэ купщIафIэр цIыхум къы-
зыхэкIа лъэпкъым хуищIэфынум и 
щапхъэ ирехъу. ЩIэныгъэ нэхур дэт-
хэнэ лъэпкъри зыIэтыфыну дамэ лъэ-
щу къэзылъытэу щыта хэкупсэ нэсыр 
зытелэжьахэри IэщIыб дымыщI 
 хъугъуэфIыгъуэу адыгэ лъэпкъым 
куэдрэ дрыреIэ. 

 ЖЫЛАСЭ Маритэ,
КъБР-м щIыхь зиIэ и журналист. 

Хахуагъэм и 
фэеплъу

КНДР-м и къалащхьэ Пхе-
ньян къыщызэIуахащ Корее 
Ищхъэрэм и зауэлIхэм, 
 Курск областыр хуит къэзы-
щIыжахэм яхэтахэм, зэра-
хьа лIыгъэм хуэгъэпса му-
зей-фэеплъ комплекс. ЗэIу-
щIэм хэтащ УФ-м и Къэрал 
Думэм и УнафэщI Володин 
Вячеславрэ Урысейм зыхъ-
умэжыныгъэмкIэ и министр 
Белоусов Андрейрэ.

Ди къэралым и лIыкIуэхэм 
музейм зыщаплъыхьащ, къу-
ентхъ Iэщэхэмрэ дзэ техни-
кэхэмрэ я гъэлъэгъуэныгъэм 
еп лъащ, къулыкъур ирахьэ-
кIыу хэкIуэда зауэлIхэм я цIэ-
унэцIэхэр зытет фэеплъ пхъэ б-
 гъум удз гъэгъахэр тралъхьащ. 
Абдеж щекIуэкIа фэеплъ кон-
цертым кореибзэкIи урысыб-
зэкIи уэрэдхэр щыжаIащ.

Апхуэдэу Белоусов Андрей 
Курск областыр хуит къэщIы-
жынымкIэ къыхуагъэува къа-
лэнхэр щагъэзащIэм лIыгъэ-
рэ хахуагъэрэ къэзыгъэлъэ-
гъуа, Корее цIыхубэ армэм и 
зауэлIхэм дамыгъэ лъапIэхэр 
яритащ. «КНДР-м и зауэлI-
хэм IуэхукIэ къагъэлъэ-                       
гъуащ Хэкум, дзэ къулы-                                                   
къум, тхьэры Iуэм зэрыхуэпэ-                

жыр», - жиIащ министрым. 

Гъуэгухэр
ирагъэфIакIуэ

2026 гъэм «ГъащIэм хуэ-
щIа ухуэныгъэхэр» лъэпкъ 
про ектымкIэ турист щIы-
пIэхэм екIуалIэ щIыналъэ 
гъуэгуу 340-рэ зыхуей 
 хуа гъэзэжынущ. 

«Урысейм жыджэру зыще-
убгъу автомобиль туризмэм, 
псом хуэмыдэу ар нэры-
лъагъу мэхъу накъыгъэ ма-
хуэш хуэхэм деж. Мыхьэ нэш-
хуэ иIэщ зыгъэпсэхупIэхэмрэ 
щIыпIэ дахэхэмрэ хуэкIуэ 
 гъуэгухэр тыншу икIи шына-
гъуэншэу щытыным. Абы па-
пщIэ, «ГъащIэм хуэщIа ухуэ-
ныгъэхэр» лъэпкъ проектым 
къызэрытхуигъэувым тету, 
щIыуэпс, архитектурэ, тхыдэ 
щIыпIэ телъыджэхэм ухуэзы-
шэ гъуэгухэр къэгъэщIэ рэ-
щIэжыным теухуауэ лэжьы-
гъэхэр идогъэкIуэкI», - жиIащ 
УФ-м и Правительствэм и 
УнафэщIым и къуэдзэ Хус-
нуллин Марат.

Урысейм туризмэм зыще-
гъэужьынымкIэ правительст-
вэ комиссэм и зэIущIэм къы-
зэрыщагъэлъэгъуамкIэ, нэ-
гъабэ елъытауэ, 2026 гъэм и 
щIышылэ - мазае мазэхэм 
къэрал кIуэцI турист зекIуэ-
хэм я бжыгъэр проценти 2,6-
кIэ нэхъыбэ хъуащ. Ар и 
щыхьэтщ Урысейм и щIыпIэ 
дахэхэр зрагъэлъагъуным 

цIы хухэр нэхъ дихьэх зэры-
хъуам, абы ипкъ иткIи гъуэгу 
ухуэ ныгъэхэр егъэфIэкIуэн 
зэрыхуейм.

 Мэлыжьыхьым и 28,
гъубж 

Лэжьыгъэр хъумэным и 
дунейпсо махуэщ 

Къуэш зэрыщIа къалэхэм 
я дунейпсо махуэщ 

«ДэIэпыкъуэгъу псын-
щIэм» и лэжьакIуэхэм я ма-
хуэщ 

Химие шынагъуэншагъэм 
и махуэщ 

1874 гъэм къалъхуащ Хэку 
зауэшхуэм быни 9, зы нысэ, 
къуэрылъху-пхъурылъхуу 3 
зыгъэкIуа шапсыгъ анэ 
Щхьэлахъуэ Чэбэхъан. 

1902 гъэм къалъхуащ шэр-
джэс тхакIуэ ДыщэкI 
Мухьэмэд. 

Дунейм и щытыкIэнур 
«pogoda.yandex.ru» сайтым 
зэритымкIэ, республикэм 
у фа уэ щыщытынущ. Хуабэр 
махуэм градуси 10 - 12, жэ-
щым градуси 5 - 6 щыхъунущ. 

Мэлыжьыхьым и 29, 
бэрэжьей

Къафэм и дунейпсо ма-
хуэщ 

Химие Iэщэ къызэрагъэ-
сэбэпам и зэранкIэ дунейм 
ехыжахэм я фэеплъ махуэщ 

Урысейм ягу къыщагъэ-
кIыж МЧС-м и лэ жьакIуэхэу 
зи къалэн зыгъэзащIэу хэ-
кIуэдахэр 

1942 гъэм Къардэн Къуба-
тий Ленин орденыр етIуанэу 
къратащ. 

1964 гъэм ЩоджэнцIыкIу 
Алий и цIэр зезыхьэ Къэбэр-
дей къэрал драмэ театрым 
щагъэуващ «Лалуцэ» япэ ба-
летыр. 

Дунейм и щытыкIэнур 
«pogoda.yandex.ru» сайтым 
зэритымкIэ, республикэм 
у фа уэ щыщытынущ. Хуабэр 
махуэм градус 13 - 15, жэщым 
градуси 6 - 8 щыхъунущ. 

Къытхэхъуащ
   Мэлыжьыхьым и 25-м рес-
публикэм къыщалъхуащ са-
бий 28-рэ: 15-р хъыджэбз 
цIыкIущ, 13-р щIалэщ. 
   Мэлыжьыхьым и 26-м - са-
бий 24-рэ: 11-р хъыджэбз 
цIыкIущ, 13-р щIалэщ.

Мэлыжьыхьым зэры щIи-
дзэрэ щIыналъэм дунейм 
къыщытехьащ сабий 623-рэ, 
илъэсым и пэщIэдзэм ще-
гъэжьауэ 2927-рэ.

Щэнхабзэм зиу жьыным-
кIэ центрым щагъэ лъэпIащ 
КъБР-м тхылъхэр фIыуэ зы-
лъагъухэм илъэс къэ си ира-
гъэкIуэкI «Тхылъ еджэ ным 
егугъуныр - щIэблэм егугъу-
нырщ» Iуэхум  ехъулIэ  ныгъэ 
щызыIэрызыгъэхьахэр. Ар 
зэ хыхьэр трау хуащ Тхылъым 
и дунейпсо махуэм.

ТХЫЛЪЫР фIыуэ зылъагъу-
хэм я щIыналъэ зэгухьэны-
гъэм и унафэщI Шинкарё-             
вэ Наталье Iуэхум хэтахэм                     
махуэшхуэмкIэ ехъуэхъуащ, 
фIы  щIэ яхуищIащ ирагъэ-
кIуэкIа литературэ зэпеуэхэр 
къэзыпщытахэм, сыт щыгъуи 
къакъуэт тхакIуэ, усакIуэ, зэ-
дзэкIакIуэхэм, гъуазджэм и 
лэжьакIуэхэм. Абыхэм ящы-
щу къеблэгъащ КъБР-м и 
цIыхубэ усакIуэ Беппаев Му-
тIалип, КъБР-м и ТхакIуэхэм я 
зэгухьэныгъэм жэуап зыхь и 
секретарь Мэремкъул Ларисэ, 
ЩIэныгъэхэмкIэ Дунейпсо 
Адыгэ Академием и лIыкIуэ 
Бэлахъуэ Олег, «Солнышко» 
сабий журналым и лэжьакIуэ 
Мазуренкэ Маринэ, ОНФ-м и 
щIыналъэ штабым хэт Тхьэ-
мокъуэ Анзор, «Это Кавказ» 
порталым жэуап зыхь и редак-
тор Щомахуэ Дарье. 

Зи гугъу тщIы Iуэхум хиу-
быдэу зэгухьэныгъэм ири-

Къэбэрдей-Балъкъэрым 
ЩIыналъэм и Iуэхур щы-
зэкIэлъагъакIуэ и центрым 
и конференц-пэшым ще-
кIуэ  кIащ «XXI лIэщIыгъуэм 
и журналистикэ: мардэ-
хэмрэ щIэуэ къыхыхьахэм-
рэ» щытеп с э лъыхьа зэIу-
щIэ. Абы къы щызэхуэсат 
ми нистерст вэхэмрэ къулы-
къущIапIэ зэ мылIэужьы-
гъуэхэмрэ, щIыналъэ адми-
нист рацэ хэм я пресс-Iуэху-
щIапIэхэм, республикэм и 
хъы барегъащIэ IэнатIэм 
щы лажьэ журналистхэр.

КъБР-м и Iэтащхьэм и уна-
фэкIэ, «Эльбрус» корпоратив 
университетым иригъэкIуэкI 
зэIущIэхэм ящыщ зыт жыла-
гъуэм я гупсысэр зыунэтI Iэ-
щIагъэлIхэр зыхэтари. Абы-
хэм я пащхьэ къыщыпсэ-
лъащ, махуэ псом къриубы-
дэу лэжьыгъэ купщIафIэ 
зэ дащIащ Москва къикIа хьэ-
щIэхэу телеведущэ, медиа-
технолог, НИУ ВШЭ-м и егъэ-
джакIуэ, медиаменеджер, 
эксперт, Урысейм и Журна-
листхэм я зэгухьэныгъэм хэт, 
«ТЭФИ-Регион» саугъэтым и 
«Интервьюер» унэтIыныгъэм 
щэнейрэ и лауреат Ибраги-
мовэ Гузель, «Москва 24» те-
леканалым и программэхэм 
я унафэщI Воронин Андрей 
сымэ. 

ЗэIущIэр къыщызэIуихым 
КъБР-м и Iэтащхьэм и Адми-
нистрацэм и УнафэщIым и 
къуэдзэ Байчекуев Аслъэн 
жиIащ нобэрей зэхыхьэм 
мыхьэнэшхуэ зэриIэр, хъы-
бар егъащIэ Iуэхум пэрыт дэт-
хэнэ зыми и щIэныгъэмрэ 
зэфIэкIымрэ сыт щыгъуи хи-
гъахъуэу лэжьэн зэрыхуейр. 
«КъищынэмыщIауэ, зэма-
ныр апхуэдэщи, нобэ хъы-
барыщIэхэр псом япэ итщ, ар 
пэжу, зэпэщу цIыхухэм я па-
щхьэ илъхьэн хуейщ зэпыу 
имыIэу. Абы и лъэныкъуэкIэ 
къэ ралым щыщыIэ бгъэ ды-
хьэкIэр, щытыкIэр, хэкIы пIэ-
хэр къыджезыIэн IэщIагъэлI-
хэр къедгъэблэгъащи, сы-
хуейщ федэIуэну, фи зэфIэкI-
хэр зыхуэдэр вгъэунэхуну, фи 
къэухьым хэвгъэхъуэну», - 
жиIащ Байчекуевым.

КъБР-м бжыгъэр зи лъаб-
жьэ зыужьыныгъэмкIэ, свя-
зым рэ цIыхубэ коммуника-
цэхэмкIэ и министр Бозий 
Аскэр мыпхуэдэ зэдэ лэ жьэ-
кIэм фIы куэд къызэрыпэ-
кIуэр къыхигъэщащ. 

- Сэ сыщогугъ нэхъыбэрэ 
ды зэхуэзэну, ди зэфIэкIхэм-
кIэ дызэдэгуэшэну, зы гуп зэ-
къуэтым хуэдэу дылэжьэну, 
сыт щхьэкIэ жыпIэмэ, дэни 
дыщызэхахын, дыкъыща-
лъагъун, ди Iуэху еплъыкIэр 
къыщащIэн хуейщ. ЦIыкIури 
инри жытIэмрэ ттхымрэ къа-
щIэдэIуу щытыпхъэщ, - 
дыщIигъуащ Бозий Аскэр. 

Абы и псалъэхэр диIыгъащ 
ЩIалэгъуалэм я IуэхухэмкIэ 
министр Лу Азэмэт:

- Дауи, мыхьэнэшхуэ иIэщ 
жылагъуэм фызэхахыным, 

республикэм исхэр къы вэп-
лъыным, фтхыхэм къе джэ-
ным. Ауэ дэ зыщыдгъэгъуп-
щэ хъунукъым щIалэгъуалэр 
къызэрыдэтхьэхын хуей Iэ-
малхэр къэдгъэсэбэпыну. 
Абыхэм яфIэгъэщIэгъуэну, 
зэIэпахыу, къагъэсэбэпу хъы-
барыр ептын щхьэкIэ, иджы-
рей зэманым декIу контент 
пщIын хуейщ. Мыбдежым зы 
щапхъэ къэсхьыну сыхуейщ. 
УФ-м и Президентым и Ад-
министрацэмрэ ЩIалэгъуа-
лэ Iуэ хухэмкIэ федеральнэ 
аген тс твэмрэ илъэс къэс 
щIыналъэхэм щIэуп щIэ-
ныгъэ щрагъэкIуэкI щIалэ-
гъуа лэм заужьынымкIэ, 
щIэныгъэ, IэнатIэ зрагъэгъуэ-
тынымкIэ щыIэ Iэмалхэр 
къаху тэу. ЩIалэгъуалэм а уп-
щIэ хэм жэуап къыщраткIэ, 
дэтхэнэри дэзыхьэх елъытауэ 
зиужьынымкIэ хэкIыпIэ псо-
ри къэралым къазэрыхузэри-
гъэ пэщыр къыхагъэщащ. 
Ауэ цIыхубэр зэхэту къап-
щтэмэ, нэхъыжьхэми курыт 
ныбжьым итхэми я жэуапыр 
щы хэтым деж, щIалэгъуалэм 
яIэ хэкIыпIыхэр мащIэу къа-
гъэ лъагъуэ. Ар апхуэдэу мы-
хъун щхьэкIэ хъыбарегъащIэ 
IэнатIэм и лэжьакIуэхэр 
къыд дэIэ пыкъун хуейщ. Абы-
хэм цIыху бэм я деж на-
хьэсыпхъэщ иджыпсту щIа-
лэ гъуалэм теухуауэ къэра-
лым щекIуэкI Iуэхугъуэ бжы-
гъэншэхэр, къы дэкIуэтей 
щIэблэр лъэ быдэкIэ гъа-
щIэм хэувэн папщIэ Iэмал 
псори щIыналъэ хэм къы-
зэрыщагъэсэ бэпыр. Ар ди 
нэхъыжь псоми зэрамыщIэр, 
зэрызэхамыхыр ди жагъуэ 
мэхъу. Ди республикэм ис 
цIыху бжыгъэм и Iыхьэ щанэр 
щIалэгъуалэщи, ахэр зэджэн, 
абыхэм я гугъу  щащIын, ныб-
жьыщIэхэм яфIэгъэщIэгъуэ-
ну зэбграхын тхыгъэ хэмрэ 
подкастхэмрэ фщIы мэ, 
лъэныкъуитIми ди Iуэху 
дэкIынущ. 

Ибрагимовэ Гузель жиIащ 

Къэбэрдей-Балъкъэрым и 
журналистхэр ягъэсэжыну 
къы зэрымыкIуар, езыхэми 
щIэ гуэр къащIэну зэрыщIэ-
хъуэпсыр. Кавказым щекIуэкI 
псэукIэмрэ ар хъыбарегъа-
щIэ IэнатIэм пэрытхэм къы-
зэрагъэлъэгъуэжымрэ езы-
хэм я дежкIэ зэрыщIэр. 

«Фэ езым фи зэфIэкI, фи 
Iэмэпсымэ, фи бгъэдыхьэкIэ 
фиIэжщ. Дэ ди къалэныр 
цIыхухэм хъыбарыр къазэ-
рыIэрыхьэр, зэрызэIэпахыр, 
яфIэщ зэрыхъур иджырей 
мардэхэм теухуауэ гъэнэ-
хуэнырщ», - дыщIигъуащ Во-
ронин Андрей.

Ибрагимовэ Гузель и 
 лэ жьыгъэр къызэрыщIидзар 
мып хуэдэ Iуэху бгъэды- 
  хьэ кIэщ: «Нобэ мардэр 
 кIэ щIу икIи тыншу упсэ-
лъэнырщ. Абы зедгъэсэн 
 хуейщ». 

ЗэIущIэм щытепсэлъы-
хьащ мыхьэнэшхуэ зиIэ Iуэху-
хэм: тхыгъэ купщIафIэ зэрып-
тхынум, тхыгъэм и фIэщыгъэ-
цIэр псалъитI нэхърэ мынэ-
хъыбэу щытын зэрыхуейм, 
зэп сэлъэныгъэ гугъухэм уа-
къызэрыхэкIынум, сурэт мы-
хьэнэншэм къишэнкIэ хъуну 
гугъуехьым, нэгъуэщIхэми. 
Щхьэхуэу къыхагъэщащ: но-
бэ нэхъыщхьэр къэпсэлъэн 
къудейракъым, атIэ узэха-
хынырщ.

«Дэ къыдэплъхэмрэ къыдэ-
даIуэхэмрэ иужьрей илъэ-
сиблым апхуэдизкIэ захъуэ-
жа щи, илъэс къэс хэкIыпIэ-
щIэхэр къэдгупсысын хуей 
мэхъу», - къигъэнэIуащ Воро-
ниным.

ЗэIущIэр езыгъэкIуэкIахэм-
рэ абы едэIуахэмрэ купщIа-
фIэу зэдэлэжьащ махуэ 
псом: Iуэху щхьэхуэхэр зэп-
кърахащ, хъыбарыщIэхэм зэ-
гъусэу елэжьащ, гупсысэкIэ 
гъэ щIэгъуэным узэрыхуэкIуэ-
нум тепсэлъыхьащ. 

НЭЩIЭПЫДЖЭ  Замирэ. 
Сурэтхэр Къарей Элинэ 

трихащ.

гъэкIуэкIащ зэпеуэ зыбжанэ. 
Абыхэм я зэфIэкI къыща-
гъэлъэгъуащ сабийрэ ныб-
жьыщIэу цIыху 300-м щIи-
гъум. «Литературэ зэдзэкIы-
ныгъэ» зэпеуэм и фIыгъэкIэ 
псалъэм и къарур зыхэзыщIэ, 
тхыгъэм и художественнэ мы-
хьэнэр мыкIуэду зы бзэм къи-
зыхыу адрейм зыхьыф ныб-
жьыщIэхэм я зэфIэкIыр къэ-
нэIуащ.

«Художественнэ псалъэ» 
зэпеуэм къриубыдэу са-
бийхэмрэ ныбжьыщIэхэмрэ 
усэ, тхыгъэ гъэхуауэ къе джэ-
нымкIэ зэпеуащ. Мы гъэм ар 
екIуэкIащ КъБР-м щэнхаб-

зэмкIэ щIыхь зиIэ и лэжьакIуэ, 
УФ-м и ТхакIуэхэм, и Журна-
листхэм я зэгухьэныгъэхэм 
хэт Опрышкэ Олег и илъэс 90, 
КъБР-м и цIыхубэ усакIуэ Би-
цу Анатолэ илъэс 80, балъкъэр 
усакIуэ Шахмурзаев Сэид 
къызэралъхурэ илъэси 140-рэ 
зэрырикъур ягъэлъапIэу. 
Тхылъ хэр фIыуэ зылъагъухэм 
ирагъэкIуэкIащ «Таурыхъхэм 
я дуней телъыджэм» урысей-
псо зэпеуэм и щIыналъэ 
Iыхьэр. Тхылъ дамыгъэхэмкIэ 
(экслибрис) зэпеуэр Тхылъхэр 
фIыуэ зылъагъухэм я дуней-
псо зэгухьэныгъэм къыхилъ-
хьат Афанасьев Александр 

къы зэралъхурэ илъэс 200 зэ-
рырикъум и щIыхькIэ. Къэбэр-
дей-Балъкъэрым щекIуэкIа 
зэпеуэм къыщыхаха лэжьы-
гъэ 17 ирагъэхьащ Тхылъыр 
фIыуэ зылъагъухэм я зэгу-
хьэныгъэм иригъэкIуэкIыну 
фе деральнэ кIэух зэпеуэм.

«Литературэ зэдзэкIыгъэ-
хэр» зэпеуэм нэхъыфI ды дэу 
зыкъыщызыгъэлъэгъуахэм 
ахъшэ саугъэткIэ яхуэупсащ 
КъБР-м и Парламентым и де-
путат Къуэжокъуэ Артур. Тхы-
лъыр фIыуэ зылъагъухэм я зэ-
гухьэныгъэм щIыхь тхылъхэр 
игъэхьэзырынымкIэ дэIэпы-
къуэгъу хуэхъуащ «Урысей зэ-
къуэт» политикэ партым и 
щIы налъэ къудамэр. Тхылъ-
хэр тыгъэу пшыхьым щигуэ-
шащ Тхьэмокъуэ Анзор. Гран-
при къэзыхьа ныбжьыщIэ 
зыбжанэм ЩIДАА-м къыб-
гъэдэкIыу тыгъэхэр хуащIащ.

Зэпеуэхэм нэхъыфIу зыкъы-
щызыгъэлъэгъуахэр пшы-
хьым щагъэлъэпIащ, ахъшэ 
саугъэтхэр, тхылъхэр, щIыхь 
тхылъхэр, медалхэр иратащ. 
НыбжьыщIэхэм я пшыхьыр 
ягъэдэхащ «ДыгъафIэ къалэ» 
еджапIэм къафэмрэ макъа-
мэмкIэ и «Нальчанка» гупым 
и гъэсэнхэм, урысейпсо, ду-
нейпсо уэрэд зэпеуэхэм те-
кIуэныгъэхэр къыщызыхьа 
Атэ бий Албэч, ЩэнхабзэмкIэ 
центрым и художественнэ 
унафэщI Мэзыхьэ Анастасие 
и гъэсэнхэм. 

Тхыгъэри сурэтри
ГУГЪУЭТ Заремэ ейщ. 

Ислъамым
и нур
ПлIанэпэр зыгъэхьэзырар

ЧЭРИМ Марианнэщ

УзэрыцIыхуху - узэрощIэ

Къэплъыхъуэр къэбгъуэтащ

Нэхъыжьхэмрэ нэхъыщIэхэмрэ 
зэрызэдекIуэкIыпхъэр

Къэбэрдей-Балъкъэрым и Муслъымэнхэм я IуэхущIапIэм къыдитащ.

Жасыр

20.50 
20.51 
20.52 
20.54 
20.55 
20.57 
20.59 
21.01 
21.02 
21.03 
21.05 
21.06 
21.07 
21.08 
21.09 
21.10 
21.11 
21.12 
21.13 
21.14 
21.15 
21.16 
21.17 
21.18 
21.19 
21.20 
21.21 
21.22 
21.23 
21.25 
21.25

Накъыгъэм и нэмэз
 щIыгъуэхэр Фи  лъэIукIэ

Ахъшэ-
мырМахуэхэр Пщэдджы-

жьыр
Дыгъэр
къыщы-
щIэкIыр

03.25 
03.24 
03.22 
03.20 
03.17 
03.16 
03.15 
03.13 
03.10 
03.10 
03.08 
03.06 
03.05 
03.03 
03.02 
03.01 
02.59 
02.57 
02.56 
02.55 
02.53 
02.52 
02.52 
02.49 
02.48 
02.47 
02.47 
02.45 
02.44 
02.43 
02.41

Шэджа-
гъуэр

12.13 
12.13 
12.13 
12.13 
12.13 
12.13 
12.13 
12.12 
12.12 
12.12 
12.12 
12.12 
12.12 
12.12 
12.12 
12.12 
12.12 
12.13 
12.13 
12.13 
12.13 
12.13 
12.13 
12.13 
12.13 
12.13 
12.13 
12.14 
12.14 
12.14 
12.14

04.57 
04.56 
04.54 
04.53 
04.52 
04.50 
04.49 
04.48 
04.47 
04.45 
04.44 
04.43 
04.42 
04.41 
04.40 
04.39 
04.38 
04.37 
04.36 
04.35 
04.34 
04.33 
04.33 
04.32 
04.31 
04.30 
04.30 
04.29 
04.28 
04.28 
04.27

Ичын-
дыр

16.06 
16.06 
16.07 
16.07 
16.07 
16.08 
16.08 
16.09 
16.09 
16.10 
16.10 
16.10 
16.10 
16.11 
16.11 
16.11 
16.12 
16.12 
16.12 
16.13 
16.13 
16.13 
16.14 
16.14 
16.14 
16.15 
16.15 
16.15 
16.16 
16.16 
16.16

19.10 
19.11 
19.12 
19.14 
19.15 
19.16 
19.17 
19.18 
19.19 
19.20 
19.22 
19.23 
19.24 
19.25 
19.26 
19.27 
19.28 
19.29 
19.30 
19.31 
19.32 
19.33 
19.34 
19.35 
19.36 
19.37 
19.38 
19.39 
19.40 
19.41 
19.41

1, мэрем
2, щэбэт
3, тхьэмахуэ
4, блыщхьэ
5, гъубж
6, бэрэжьей
7, махуэку
8, мэрем
9, щэбэт
10, тхьэмахуэ
11, блыщхьэ
12, гъубж
13, бэрэжьей
14, махуэку
15, мэрем
16, щэбэт
17, тхьэмахуэ
18, блыщхьэ
19, гъубж
20, бэрэжьей
21, махуэку
22, мэрем
23, щэбэт
24, тхьэмахуэ
25, блыщхьэ
26, гъубж
27, бэрэжьей
28, махуэку
29, мэрем
30, щэбэт
31, тхьэмахуэ

Хъызыр 
и дерсыр

Щапхъэ

Унэр ягурэ
жьэгур я псэу

Ижь-ижьыж лъандэрэ 
адыгэ хэр щапхъэу адрей 
лъэ п къхэм къахэзыгъэщ-
хьэхукIхэм ящыщщ уна-
гъуэр. Абы исхэр зэрыIыгъ-
мэ, лъэ щ мэ,  пкъыфIэмэ,  
зэ гурыIуэрэ зэдэIуэжмэ,  
хабзэр бзыпхъэ дахащэу зэ-
рахьэмэ, ар зыщыщ лъэпкъ-
ри йофIакIуэ,  ипэкIэ мэ-
кIуа тэ,  гъащIэм къытхуи-
хьынкIэ хъуну Iуэхугъуэ 
мыщ хьэпэ куэдым полъэщ. 
Зи цIэр фIыкIэ къипIуэ              
хъун унагъуэ куэд респуб-
ликэм диIэми, си тхыгъэм 
сы хуейщ къыщыхэзгъэщы-
ну Дзэлыкъуэ щIыналъэм 
хыхьэ Малкэ къуажэм уна-
гъуэ дахэ щызыухуауэ 
щып сэу Тэтэркъан Гъумар-
рэ Що джэн Жаннэрэ. 

ЛЭЖЬЫГЪЭ IэнатIэ ирехъу, 
унагъуэ псэукIэкIи къащтэ, 
цIыхухэм зи цIэр сыт щы гъуи 
фIыкIэ къраIуэхэм ящыщщ 
зэщхьэгъусэхэр. Гъумар хаб-
зэхъумэ IэнатIэм пэ рытщ, 
Жаннэ и зэфIэкIхэр щегъэ-
лъагъуэ Дзэлыкъуэ щIына-
лъэм егъэджэныгъэмкIэ и 
IэнатIэм. 

Нэхъ гъунэгъуу фэзгъэ цIы-
хунщ а цIыху гуащIа фIэхэр, 
пэжхэр, жэуаплыныгъэ зыхэ-
зыщIэу IэнатIэр езыхьэкIхэр, 
абыхэм я унагъуэ дахэм 
исхэр. 

Тэтэркъан Гъумар Iэуес и 
къуэр Малкэ къуажэ къы-
щалъ хуащ. Лэжьыгъэ Iэна-
тIэу къы хихари,  илъэс бжы-
гъэ мымащIэ зытригъэкIуэ-
дари цIыхухэм ядэIэпыкъу-
нырщ, абыхэм зэран 
къа хуэхъуу щIэп хъаджагъэ 
зыщIэхэм гъуэгу емы ты-
нырщ. Хаб зэхъу мэ IэщIагъэр 
зригъэгъуэтыну щIэхъуэпс 
щIалъэр Псыхуабэ дэт техни-
кумым щIотIысхьэ, ауэ 1988 
гъэм къулыкъу ищIэну дзэм 
дашащ. 

ЩIыхьрэ щытхъурэ пылъу 
къэралым къалэныр хуищIэу 
къигъэзэжа нэужь, Дон Iус 
Ростов къалэм дэт, МВД-м и 
еджапIэ нэхъыщхьэм юрист-
хэр щагъэхьэзыр и къудамэм 
щIэтIысхьащ Тэтэркъаныр. 
ЕхъулIэныгъэфIхэр иIэу 
еджа пIэ нэхъыщхьэр къиух-
ри, щIалэщIэм и щIыналъэм 
къигъэзэжащ. Куэд дэмы-
кIыуи лэжьэн щыщIидзащ 
МВД-м Дзэлыкъуэ щIына-
лъэм щиIэ къудамэм. 

Зи лэжьыгъэм фIыуэ хэзы-
щIыкI, дэтхэнэ зы цIыхуми 
бгъэдыхьэкIэ хузиIэ, пэжыр 
зи гъуазэ щIалэр 2019 гъэ 
лъан дэрэ районым и экс-
перт-криминалистикэ гупым 
и унафэщIу мэлажьэ. Зи лэ-
жьыгъэкIэ куэдым гъуазэ 
яхуэхъу Гъумар зэпыу имыIэу 
и щIэныгъэм хегъахъуэ, Мос-
к  ва,  Волгоград къалэхэм и 
зэ фIэкIхэр нэхъ лъагэ щещI. 
Илъэс 37-рэ хъуауэ зи IэщIа-
гъэм ирилажьэ адыгэлIым 
щытхъу, фIыщIэ псалъэ зэ-
рыт тхылъхэр,  медалхэр 
къы хуагъэфэщащ. Апхуэ дэ-
хэщ, къэбгъэлъагъуэмэ, «За 
отличие в службе» медалыр 
щэнейрэ къызэрыратар. 

Бегъымбар лъапIэу щэлатымрэ сэламымрэ зэхам и 
щIэблэм щыщ щIэныгъэлI Эрол Мухьэмэд Сакъий 2009 
гъэм «Ислъамыр зи тегъэщIапIэ унагъуэ насып» и цIэу 
тхылъ къыдигъэкIауэ щытащ. Муслъымэн унагъуэм 
ис дэтхэнэ зыми къытехуэ къалэнхэм щытопсэ лъыхь 
абы щIэныгъэлIыр. Псалъэм папщIэ, гуа щэмрэ ны-
сэмрэ зэрызэхущытыпхъэм. 

ИСЛЪАМЫМ и еплъыкIэмкIэ, нысэр гуащэм пхъу хуэ-
хъуу аращ, езыри ар къэзылъхуа и анэ дыдэм и пIэ йоу-
вэ. УнагъуэщIэ зыухуахэм я къэкIуэнур апхуэдэ Iуэху 
еплъыкIэм зэрызрагъэсэфым куэдкIэ елъытащ. 

Гуащэр укъэзылъхуа анэм и пIэ зэриувэм хуэдэу, тхьэ-
ма дэри адэ етIуанэ пхуэхъуу аращ. Алыхьталэм и уна-
фэхэм язщ: «Адэмрэ анэмрэ е а тIум я зыр жьыхуегъэ-
зэкI хъуамэ, абыхэм «Уф» яжумыIэ» (17:23). 

Уи щхьэгъусэм и адэ-анэм уащыдэIэпыкъукIэ, абыхэм 
яхуэ щIапхъэр щахуэпщIэкIэ, ахэр ебудэкI хъунукъым. 
Алыхьым и фIыгъуэм ущыгугъыурэщ сытри яхуэпщIэн 
зэрыхуейр, апхуэдэ гуапагъэм Ар зэрыхуэфэщэну къы-
пэджэжынущ. 

Нысэр уи къуэр къыптезых ныкъуэкъуэгъуу, жагъуэ гъуу 
къыщIэплъытэни щыIэкъым. Нысэр псом япэ къуэм  и 
гъащIэ гъусэу аращ, абы и ныбжьэгъущ, и дэIэпы-          
къуэ гъущ. Ар унэIуту къыщIэплъытэн щыIэкъым, 
узэреджэу къы щIэпхъуэрэ къажэу, уи унафэр щIэлъэту 
игъэзэщIэн хуейуэ. Дауи, нысэр зэрыхузэфIэкIкIэ 
ядэIэпыкъун хуейщ  и щхьэгъусэм и адэ-анэм, абыхэм я 
лъэIухэр игъэзэщIапхъэщ, зэрыпсапэм къыхэкIыу. Ауэ 
зыри хуиткъым жэщ-ма хуэ сыхьэт 24-м ар и лIым и адэ-
анэм къабгъэ дэ мыкIыу, абыхэм ягу къыпылъадэ псори 
игъэзащIэу ябгъэдэсыныр пиубыдыну. Iэмалыншагъэ 
гуэр щымыIэмэ, нысэм ахэр хуэбукъуэдий хъунукъым. 

Диным къигъэув къалэнхэм къадэкIуэу, цIыхубзми 
иIэщ и лIым и пащхьэм щихь къалэн пыухыкIахэр. И 
щхьэгъусэм деж къыщытехуэ къалэнхэм нэхърэ нэхъа-
пэрэ жэуаплыныгъэ нэхъ зыпылърэ цIыхубзым иIэкъым. 
Языныкъуэ къэралхэм нысэм и тхьэмадэр къилъэгъуа 
нэужь, абы пщIэ зэрыхуищIыр къигъэлъагъуэу зигъэшы-
ну, макъ щэхукIэ псэлъэн хуейуэ хуагъэув. Ар ди диным 
и унафэкъым, щIыналъэ хэхам щызекIуэ хабзэу аркъу-
дейщ. Дауи, нэхъыжьхэр, щIэныгъэлIхэр щыщытым деж, 
уи макъыр думышеймэ нэхъыфIщ. ЗэпIэзэрыту, макъ 
ешэхакIэ упсалъэмэ, нэхъ екIущ. Псори зэлъытар уз-
дэщыIэмрэ узэпсалъэмрэщ, армыхъумэ зыщIепшэхыни 
уи бгыр егъэлеяуэ щIэбгъэшыни щыIэкъым. 

Ди жагъуищэ зэрыхъущи, ди зэманым зэпсэлъэкIэ ха-
бзэми зэдекIуэкIыкIэ нэмысми цIыхухэр елIалIэркъым. 
Нэхъыжьхэм уи ныбжьэгъухэм ещхьу, узыкIэлъымыплъы-
жу уабгъэдэтыну, хуиту уутIыпщауэ, удыхьэшхыу, унэжэ-
гужэу закъебгъэлъагъуну екIуркъым. Ахэр техуэркъым 
ди диным къигъэувхэм, сыту жыпIэмэ, апхуэдэ зэху-
щытыкIэм уи зэхуакум дэлъыпхъэ пщIэ-нэмысымрэ лъа-
гъуныгъэмрэ докIуэд. ИкIэм-икIэжым, Iуэхур нэхъеижым 
хуокIуэри, нэхъыщIэхэм нэхъыжьхэм пщIэ хуамыщIу, зэ-
гурымыIуэхэу, зэдемыкIуэкIыжыфу мэхъу. 

Муслъымэн цIыхубзхэми цIыхухъухэми ялъэкI къа-
гъэнэн хуейкъым я адэ-анэм фIыуэ зыкърагъэлъагъун 
папщIэ. Абыхэм зэрызыхуэгъэзапхъэр «си анэ IэфI», «си 
адэ лъапIэ» псалъэхэмкIэщ. Нэхъыжьхэм уащепсалъэкIэ 
икъукIэ усакъыу, щабэу, къыплъысыр пщIэжу ущытын 
хуейщ. Абыхэм уабгъэдэту, узэкIуэцIылъэлъу ущIэ-
дыхьэшхын щыIэкъым. МащIэу упыгуфIыкI е щэхуу 
упыдыхьэшхыкI хъунущ. Хуабжьу удыхьэшхыныр армыр-
ми щыдахэкъым зыщIыпIи. Нэхъыжьхэм уащыбгъэдэтым 
деж, емыкIум ухуэсакъыпхъэщ. Ущылъу е зибгъэщIеикIа-
уэ ущыс хъунукъым, абыхэм укъалъагъуу. КIуэ, и узын-
шагъэкIэ цIыхум зыгуэрым зытригъэщIэн хуей хъумэ, 
абы и Iуэхур щхьэхуэщ, емыкIуи хэлъкъым. А псори зэде-
кIуэкIыкIэ дахэм и щапхъэщ, ди гъэсэныгъэр здынэсыр 
къигъэлъагъуэу. 

Унагъуэм щыщхэм щIэх-щIэхыу зым адрейм тыгъэ хуа-
щIын хуейщ, сыту жыпIэмэ, абы фIыуэ узэхущытыным, 
Iыхьлыгъэр нэхъ быдэ пщIыным ухуеунэтI. Тыгъэ зыщI 
дэтхэнэ зы цIыхуми занщIэу зыхещIэ абы фIыгъуэу къы-
дэкIуэр зыхуэдизыр. 

Iуэху дахэ дыдэхэм ящыщ зэIыхьлыхэр зыр адрейм тхьэ 
хуелъэIуныр. Алыхьталэм и пащхьэм щиувэкIэ, и Iэхэр 
къиIэту, мыпхуэдэу къиIущэщмэ: «Алыхьу ди Тхьэ! 
Къыхуэгъэгъу мыпхуэдэ уи пщылIым и гуэныхьхэр, абы 
Уи фIыгъуэр къыбгъэдэлъхьи, Жэнэт хадэр зылъысыну-
хэм ящыщ щIы!» Апхуэдэ тхьэлъэIухэм я фIыгъэкIэ цIы-
хум хууиIэ гужьгъэжьри гукъанэри мэткIури, абы зыми 
пхухуэмыгъэдэн гупсэхугъуэрэ гурыщIэ IэфIрэ къохъуэ. 

Алыхьым папщIэ цIыхухэм гугъу захуебгъэхьыныр, 
тхьэлъэIу яхуэпIэтыныр бегъымбархэм я хьэлу къокIуэкI. 
Дэтхэнэ зы муслъымэнми хэлъыпхэщ абы и Iыхьэ гуэр. 
Щхьэж и Iиманыр здынэсыр къыхуэпщытэнущ апхуэдэ 
гурыщIэу зыхищIэм елъытауэ. 

Лъэпкърэ динкIэ зэтемыхуэхэр фIыкIэ зэ-
декIуэкIын зэрыхуейм теухуа «СтIол хъуре й» 
Владикавказ щекIуэкIащ мэлыжьыхьым и 
14-м. Ар къызэрагъэпэщат Осетие Ищхъэрэ 
- Алание Республикэм и муслъымэнхэм я 
Iуэ хущIапIэмрэ Ислъам щэнхабзэм зы щIэ-
гъэ къуэнымкIэ фондымрэ. Къэбэрдей -
Балъкъэрым къыбгъэдэкIыу зэхуэсым къы-
щып сэлъащ КъБР-м и муфтийм и къуэдзэ 
Сы жажэ Алим. 

«ДИ «СтIол хъурейм» и мурадыр ижь-
ижьыж кIэ ди адэжьхэмрэ дыкъызыхэкIа 
лъэпкъхэмрэ къадекIуэкI, иджырей щIалэгъ-
уалэми пщIэ зыхуащI хабзэмрэ нэмысымрэ 
я уасэр къыдгурыIуэжу, динымрэ къэралымрэ 
зэрызэ дэлэжьэну Iэмалхэр дубзыхунырщ», - 
жиIащ зэIущIэр къыщызэIуихым ар щекIуэкIа 
республикэм и муфтий Гацалов Хьэжмурат. 

Сыжажэ Алим и къэпсэлъэныгъэм ислъа-
мым къигъэув зэхущытыкIэ хабзэр лъэпкъкIи 
динкIи зэтемыхуэхэм тегъэщIапIэ быдэ зэра-

хуэхъум къыщытеувыIащ. Абы къыхигъэщащ 
мыхьэнэшхуэ зиIэ IуэхугъуиплI: 1) Зэры цIы ху-
ныр: Алыхьталэм дэтхэнэ лъэпкъри езым 
бгъэ дэлъ фIыгъуэхэмкIэ адрейхэм ядэгуэшэн 
папщIэщ псори зэмыщхьу къыщIигъэщIар. 2) 
Захуагъэр: ныбжьэгъухэми бийхэми захуа-
гъэкIэ ябгъэдэтыныр. 3) ГущIэгъур: Бегъым-
бар лъапIэу щэлатымрэ сэламымрэ зэхар 
къы зэрагъэкIуар фIыгъуэмрэ гущIэгъумрэ я 
лIыкIуэущ. 4) Диным зыри лъэщыгъэкIэ бгъэ-
дэмыгъэувэн: «Диным хэгъэзыхь хэлъкъым» 
Iэятыр абы и щыхьэтщ. 

«Зы пщIантIэм лъэпкъ зэмылIэужьыгъуэ-
хэм къахэкIа сабийхэр зэдоджэгури дэтщ, 
зэгъу сэу хохъуэ, ныбжьэгъу зэхуохъу, я                 
адэ-анэхэр  къахэIэбэу, ахэр гуэшын щIа-
дзэху, - жиIащ Адыгеймрэ Краснодар краймрэ 
я муфтийм и къуэдзэ Хъущт Мурат. - Зэ-
гурыIуэныгъэм и лъабжьэр зы лъэпкъым ад-
рейм пщIэ зэ рыхуищIырщ, дэтхэнэ динми уа-
сэ щхьэхуэ зэриIэр псоми къабыл зэра-
щIырщ». 

Хъызыр лъапIэр хэт бе-
гъымбару щытауэ жеIэ, хэти 
Алыхьым и нэфI зыщыхуа 
цIыху хэIэтыкIахэм, уэлий-
хэм язу къелъытэ. Ауэ псо-
ри зэакъылэгъущ ар псэууэ 
дунейм зэрытетымкIэ, теп-
лъэ зэхуэмыдэхэм иту гъуэ-
гурыкIуэхэм сэбэп зэрахуэ-
хъумкIэ. «Хъызыр-бегъым-
ба рыр Алыхьым гъусэ къып-
хуищI», - жаIэ адыгэхэми, 
зы гуэр щрагъажьэкIэ. 

ПАСЭ зэманым псэуа сулъ-
тIан гуэрым Iэмал имыIэу 
Хъызыр лъапIэр зригъэлъа-
гъу ну мурад ищIри, и унафэм 
щIэтхэм яхигъэIуащ: «Хэт 
Хъызыр къысхуигъуэтми, абы 
хуэзмыщIэн мы дунейм те-
ткъым». СулътIаным и щIына-
лъэм зы унагъуэ тхьэмыщкIэ 
дыдэ щыпсэурт, я сабийхэр 
яIэ щIэлIэнкIэ гузавэу. Арати, 
лIы факъырэм и щхьэгъусэр 
егъэ тIысри жреIэ: «Сэ сулъ-
тIаным деж сыкIуэнщи, Хъы-
зыр лъапIэр къыхуэзгъуэтыну 
жесIэурэ, махуэ 40-кIэ сабий-
хэм едгъэшхын къеIысхынщ. 
Махуэ 41-нэм саукIыу щытми, 
апщIондэху абыхэм ярикъун 
ерыскъы къыIэщIэзгъэкIын-
щи, фэ фыпсэунщ». ЦIыхуб-
зыр акъылэгъу къыхуэхъуа-
къым лIы тхьэмыщкIэм, ауэ 
мобы мурад быдэ ищIати, 
зэрыжиIам ещхьу, сулътIаныр 
къигъэгугъэурэ, махуэ 40-м и 

кIуэцIкIэ езыр дунейм ехыжа 
нэужьи и унагъуэм хурикъун 
мылъку къыIэщIигъэкIащ. 
Махуэ 41-нэм лIыр сулътIаным 
иреджэ. «Дэнэ щыIэ сы-
къызэрыбгъэгугъар?» - къо-
упщI. ЛIы факъырэми зы-
къеумыс: «Сэ сщIэркъым 
Хъы зыр здэщыIэр, си уна-
гъуэм езгъэшхын сиIэтэкъы-
ми, пцIы пхуэзупсауэ аращ, 
къы зэпщIэнуIам ухуитщ». 
Арати, сулъ тIаным и къуэдзэ-
хэр къре джэ, лIы тхьэмыщ-
кIэм и уна фэр ящIы ну, езыри 
утыкум кърегъэувэ. 

«Мыр зыщIам сыт епщIэ 
 хъ у нур?» жиIэу, и къуэдзэхэм 
за щыхуигъазэм, сулътIаным и 
Япэ уэзирым мыр жиIащ: «Уп-
лIэнщIын хуейуэ аращ ар, 
Iыхьэ-Iыхьэу и Iэпкълъэпкъыр 
упщIэтауэ!» Абдеж дыдэм зы-
ми имыцIыхуу сабий гуэр 
къыщыхутащ. Япэ уэзирым 
жиIэнур иуха нэужь, сабийр 
кIиящ: «Щхьэж къызыхэкIам 
ещхь мэхъуж». 

СулътIаным ЕтIуанэ уэзи-
рым зыхуегъазэ, сыт жыпIэн 
жы хуиIэу. «Езыр зэрыпсэууэ, 
и фэр телъэфын хуейщ ап-
хуэ дэу сулътIаныр къэзыгъэп-
цIам», - жиIащ абы. Ар зэ-
рызэхихыу, сабий мыцIыхур 
аргуэру кIиящ: «Щхьэж къы-
зыхэкIам ещхь мэхъуж!»

СулътIаным Ещанэ уэзи-
рым зыщыхуигъазэм, жэуапу 
къритар нэгъуэщIщ: «Зиус-

хьэн! Мы тхьэмыщкIэм пцIы 
щIиупсар къызыхихар и уна-
гъуэр шхын щхьэкIэ зэры-
лIэрщ. Уэ пхуэдэу гущIэгъу 
зы хэлъ сулътIаным хуэфащэ-
къым ар абы щхьэкIэ иукIы-
ну. Къыхуэбгъэгъуныр хэкIы-
пIэ хэм я нэхъыфIу къызолъы-
тэ». Сабий мыцIыхур аргуэру 
кIиящ: «Щхьэж къызыхэкIам 
ещхь мэхъуж!»

СулътIаным мо кIий макъыр 
ещанэу щызэхихым, сабийр 
утыкум кърыригъэшащ: «Сыт 
жыпIэм къикIыр? Уэри езыр 
у хэт?» 

Абдежым сабийр зэ пIэ-
зэрыту къэпсэлъащ: «Япэ уэ-
зирым и адэр лыщэу щытащ. 
Арати, чэнджэщкIэ зыщыхуэб-
гъазэм, лIыр лым ещхьу уп-
щIэтэн хуейщ къыщIыбжи Iар 
аращ. ЕтIуанэ уэзирым и 
адэр фащIэу щытати, псэууэ 
и фэр тедвгъэх щIыжиIар 
аращ. Ещанэ уэзирым и адэр 
уэ зиру щытати, чэнджэщ пэж 
къозытыфар абы и закъуэщ. 
Аращ «щхьэж къызыхэкIам 
ещхь мэхъуж» щIыжысIар. Уэ-
зир къэплъыхъуэмэ, мыр и 
щхьэм щыщIэдзауэ и лъа-
къуэм нэс уэзирщ. Хъызыр 
къэп лъыхъуэмэ, ар сэ-            
ращ!» 

Мис апхуэдэу и чэзу дыдэм 
къыкъуэкIыу жаIэ Хъызыр 
 лъапIэри, ар фIыкIэ зы-
гъэунэхун дэтхэнэ зыри Тхьэм 
ищI. 

Еуэри щIалэ гуэр жыг лъ-
абжьэм игу хэщIу щIэст. 
Асыхьэтым абы и пащхьэм 
хъэлат удзыфэ зыщыгъ 
дадэ жьакIэху къихутащ.

- Щхьэ утхьэусыхэрэ, 
Алы хьыр къэбгъэгубжьу? - 
къеуп щIащ ар щIалэм. 

- Дауэ сымытхьэусыхэнрэ? 
- магъ щIалэр. - Сшхынрэ 
сызэфэнрэ щызмыгъуэтыр 
нэхъыбэщ! Си унэр лъэ-
бышэщ, си фэр ирищIэсхъу-
мэну щыгъыным ещхь сиIэ-
къым. Хэт апхуэдэ щы-
тыкIэм арэзы ищIынур? 

- Хъунщ-тIэ, сэбэп сыпхуэ-
хъунщ. ХъуэпсапIэу щы 
пхуэз гъэзэщIэнщ. Ауэ илъэ-
сым зэ фIэкIа укъызэлъэIу 
хъунукъым, - къыжриIащ 
Хъэлат удзыфэм. 

Факъырэм абы жиIэр и 
фIэщ хъущакъым, ауэ «де-
лэми губзыгъэми сызы-
хуейр къысхуищIэм се-
плъынщ» жиIэри, къэпсэ-
лъащ: 

- Ахъшэрэ къулыкъурэ сы-
хуейщ!

ЩIалэр и къалэм мэ-
кIуэж ри, илъагъур сыт? 
Псо ри къыпежьауэ, сэрейм 
щIашэ. КъызэрыщIэкIым-
кIэ, дунейм ехы жа я сулъ-
тIаным уэсят къигъэнат 
япэу къахуэзэр езым и пIэ-
кIэ тахътэм трагъэтIысх ьэ-
ну. 

Апхуэдэу илъэс макIуэ. 
СулътIаныщIэр матхъэ. Ауэ 
етI уа нэ хъуэпсапIэм и чэзур 
къыщысым, къонэщхъей, 
сэрейм къыщIокIри, лIы-
жьым щыхуэза жыгым деж 
макIуэ. Мори къоплъри, 
насыпыфIэу фэ теткъым 
щIалэм. 

 Гъу мар уепсэлъылIа нэужь, 
къыб гуроIуэ абы и IэщIа-
гъэри зыпэрыт IэнатIэри 
гъуэ щарэ  щыуауэ къызэры-
химыхар. Куэд жызымыIэ,           
а  тIэми, зи дэтхэнэ псалъэхэ-
ми гупсысэ щIэлъ Гъумар 
хуабжьу дехьэх тхылъ гъэ-
щIэгъуэн хэм. Абы зыпищI 
щыIэкъым адыгэ тхыдэм, 
лъэпкъ IуэрыIуатэм теухуа 
литературэ еджэныр. 

Гъумар и щхьэгъусэ Що-
джэн Жаннэ Нурхьэлий               
ипхъури Малкэщ къыщалъ-
хуари къыщыхъуари. Иджыри 
пэ щIэдзэ классхэм щы щIэ-
сым щыгъуэ абы мурад 
ищIат егъэджакIуэ IэщIагъэр 
зригъэгъуэтыну. Курыт еджа-
пIэр къызэриухыу пщащэр 
щIэтIысхьащ Къэбэрдей-
Балъ къэр къэрал универси-
тетым урысыбзэмрэ адыгэб-
зэмкIэ и къудамэм. Илъэ-
ситху кIэ абы щеджа, ехъу-
лIэныгъэ инхэр иIэу ар 
къэзыуха Жаннэ Псынэдахэ 
дэт курыт еджапIэм илъэс 
куэдкIэ щри гъэджащ уры-
сыбзэмрэ ли тературэмрэ. 
Iуэху зехьэ кIэфI зыбгъэдэлъ, 
къалэнхэр жэуаплыныгъэ 
хэлъу зэфIэ зых  Жаннэ ягъэ-
у  вауэ щытащ курыт школым 
и уна фэ щIым егъэджэныгъэ-
гъэсэ ныгъэ лэжьыгъэмкIэ и 
къуэ дзэу. 

ЦIыхубзым мыбдежми фIы 
и лъэныкъуэкIэ зыкъигъэ-
лъэ гъуащ. Куэд дэмыкIыу 
Щоджэныр ягъэуващ Дзэлы-
къуэ курыт еджапIэм и уна-
фэщIу. Жаннэ и пашэу щы-
ту, а илъэсхэм хэпщIыкIыу 
зиужьащ а IуэхущIапIэм, 
егъэджэныгъэмрэ гъэсэны-
гъэ лэжьыгъэхэмкIэ ехъулIэ-
ныгъэфIхэр зыIэригъэхьэу. 
Школ унафэщI IэкIуэлъа-
кIуэм хуабжьу къыхуэарэзыт 
егъэ джакIуэхэри, еджакIуэ-
хэри, абыхэм я адэ-анэхэри. 

Илъэсиблым щIигъукIэ а 

къалэныр къызыхуэтыншэу 
ирихьэкIауэ, Щоджэныр лэ-
жьапIэ ирагъэблэгъащ Дзэ-
лыкъуэ щIыналъэм егъэджэ-
ныгъэмкIэ и IэнатIэм. Нобэ 
Жаннэ абы и методист нэ-
хъыщхьэщ. 

ЩIэныгъэ куу зыбгъэдэлъ,  
егъэджэныгъэм и Iэмалы-
щIэ хэм щыгъуазэ, егъэджа-
кIуэ хэм я чэнджэщэгъу, 
еджа кIуэ цIыкIухэри гурэ 
псэкIэ зыбгъэдэт Жаннэ и 
лэ жьыгъэфIым папщIэ мы-
зэ-мытIэу къыхуагъэфэщащ 
щытхъу, фIыщIэ тхылъхэр. 
Що джэныр и щапхъэщ лэ-
жьы гъэр сыт щыгъуи гуп-
сэхуу зэфIэзых цIыхум. 

Гъумаррэ Жаннэрэ зэдау-
хуа унагъуэр ягъэдахэ хъы-
джэбзитIым. Нэхъыжьыр 
щIэ ныгъэ нэхъыщхьэ зригъэ-
гъуэтауэ мэлажьэ, аспиран-
турэми щоджэ. Хъыджэбз 
нэ хъыщIэр еджэныгъэ и лъэ-
ныкъуэкIэ куэдым ятекIуэ 
школакIуэщ. Гъэсэныгъэу зэ-
шыпхъуитIым яхэлъым уда-
мыхьэхыныр Iэмал зимыIэщ. 
Абыхэм я дахагъэр зыхэплъа-
гъуэр я теплъэм и закъуэ-
къым, атIэ я цIыху хэтыкIэм, 
нэхъыжьым пщIэ зэрыхуа-
щIым, нэхъыщIэм я дэIэпы-
къуэгъуу зэрыщытым, щIэны-
гъэм и гъуэгум зэрытетми 
нэрылъагъу пщащI. 

ГъащIэр цIыхум сыткIэ 
пэджэжрэ? УпщIэр гугъуми,  
жэуап зыгъуэтщ: цIыхум иIэн 
хуейщ унагъуэ, бын, фIыуэ 
илъагъу IэщIагъэрэ лэжьы-
гъэрэ. А фIыгъуэхэм щы-
мыщIэ дэтхэнэри гъащIэм 
фIы куэдкIэ, дахагъэкIэ, 
 гуапагъэкIэ пэджэжыфы-
нущ. Апхуэдэщ зи гугъу 
фхуэсщIа унагъуэм исхэр: 
Гъумар унэр игумэ, Жаннэ 
жьэгур и псэщ, абыхэм я 
хъы джэбзитIыр унагъуэм, 
лъэпкъым я набдзэщ.

МАХУЭЛI Беслъэн. 

«Кавказ. РФ» корпорацэмрэ Къэбэрдей-
Балъкъэр къэрал университетымрэ зэры-
зэдэлэжьэнум теухуа зэгурыIуэныгъэ зэ-
ращIылIащ. Дэфтэрым къыщыгъэ-
лъэгъуащ  КъБКъУ-р къэзыухахэр лэжьы-
гъэм зэрыхуагъэхьэзырым, стажировкэ 
зэрагъакIуэм, иужькIэ лэжьапIэ увыным-
кIэ сэбэп зэрыхъум ехьэлIа Iэмалхэмрэ 
мурадхэмрэ. ЗэIущIэм ирагъэблэгъат рес-
публикэ университетыр мы гъэм къэзыух 
щIалэгъуалэри.

ЗЭГУРЫIУЭНЫГЪЭМ къегъэув унэтIыны-
гъиплIкIэ IэщIагъэлIхэр гъэхьэзырынымкIэ 
зэдэлэжьэныр: туризмэмрэ хьэщIагъэмрэ, 
хьэщIэщ Iуэхур, курортхэр цифровизацэ 
щIынымкIэ IT-технологиехэр, менеджмен-
тымрэ экономикэмрэ.

- «Кавказ.РФ»-р зыужьыныгъэмкIэ инсти-
тут телъыджэщ, абы и къалэн нэхъыщхьэр 
щIы налъэхэр нэхъри езыгъэфIэкIуэну щIы-
кIэхэмрэ Iэмалхэмрэ къахузэгъэпэщынырщ. 
«Iуащхьэмахуэ», «Архъыз», «Мамисон», «Ве-
дучи» бгы-лыжэ курортхэмрэ Каспий клас-
терымрэ щылэжьэн еджапIэр къэзыуххэм 
яхэтрэ-яхэмытрэ, абыхэм тегъэщIапIэ ящIхэр 
тфIэгъэщIэгъуэнщ, - къыхигъэщащ «Кавказ.
РФ» АО-м IэщIагъэлIхэм ядэлэжьэнымкIэ и 
департаментым и унафэщI Бородихинэ 
Светланэ.

КъБКъУ-м IэнатIэм зегъэужьынымкIэ и уп-
равленэм и унафэщI Куэцэ Ратмир къыхи-
гъэщхьэхукIащ лэжьапIэ зытхэм универси-
тетыр зэрадэлажьэм сэбэпынагъышхуэ 
къызэрыпэкIуэр, ар къэзыуххэм лэжьапIэ 
къалъыхъуэныр псынщIэ зэращищIыр,                  

щIэ дзапIэфIу зэрыщытыр.
- «Кавказ.РФ»-м ди студентхэм Iэмал къа-

ритынущ я гъуэгум тыншу теувэну, хашыну. 
Уеблэмэ, зэреджэм хуэдэурэ студентхэм Iэ-
щIагъэм зыхагъэгъуэзэфынущ, IэнатIэфIхэм 
стажировкэ щрагъэкIуэкIыфынущ, къыщаух-
кIи къыхуагъэлъагъуэхэм хэплъэфынущ. 
«Дипломыр сиIэщ - адэкIэ сыт?» – хэплъэ-
гъуэр щхьэщокI студентым. Иджы ди еджа-
пIэр къэзыуххэм къа пэплъэу, абыхэм                   
къелIэлIэну хьэзыру IэнатIэ зыт лэжьэгъухэр 
диIэщ, - жиIащ Куэцэм. 

Зэхыхьэм хэтащ Кавказ Ищхъэрэ феде-
ральнэ щIыналъэм и турист IэнатIэм Кадр 
Iуэхум зегъэужьынымкIэ и ассоциацэм и ге-
неральнэ унафэщI Атаев Вячеслав. Абы 
къыхигъэщащ Кавказ Ищхъэрэм и турист 
IэнатIэр лэжьакIуэ хэхахэм зэрахуэныкъуэр 
- сервис IэщIагъэлIхэм къыщыщIэдзауэ IT-
аналитикхэм нэс.

«Дэ ди къалэныр КъБР-м щыщ студен-
тым и къэкIуэнур щалъхуа республикэм щи-
лъагъуу Iэмал къыхузэдгъэпэщынырщ. Ас-
социацэр егъэджэныгъэмрэ хьэрычэт 
Iуэхум рэ зэкъуэзыгъэувэ Iэмэпсымэщ», - 
жиIащ Атаевым.

А махуэм студентхэм анкетэхэр ирагъэт-
хащ «Кавказ.РФ» АО-мрэ Ассоциацэм хэт 
IуэхущIапIэхэмрэ я лэжьакIуэхэм я резерв-
хэм яхэхуэн папщIэ. Нэхъ жыджэру зэIу-
щIэм хэлэжьыхьахэм Москва дэт компа-            
нием иригъэкIуэкI проектхэм Iуэху щащIэ-               
ну ирагъэблагъэу жэрдэмхэр къаIэры-             
хьащ. 

ДАРИЙ  Дахэнур.

- Дауэ сызэрынасыпыфIэ-
нур, - мэтхьэусыхэ ар ар-
гуэру. - Дэтхэнэ зыри хьэ-
зырщ си къулыкъум сы-
къытридзыну. Зыми сы-            
къилъагъу хъуркъым. 
Псоми фIыуэ сыкъалъагъуу             
сыщI! 

Арати, щIалэр и сэрейм 
зэрынэсыжу, псори къоуб-
зэ, я фIэщыпэу фIыуэ къа-
лъагъу хуэдэу защI, и 
ужьым иту къажыхь, зы-
хуейр къыхуащIэ. Апхуэ-
дэрыххэу зы илъэс макIуэ. 
Аргуэрыжьти, ди сулътIаныр 
гукъыдэжыншэщ. 

- ПщIэ зыхуэсщI си ущи-
якIуэ! - гъуэгыу зыхуегъазэ 
абы и ныбжьэгъум. - Сэ 
къыз гурыIуащ мылъкуми, 
къулыкъу ми, лъагъуныгъэ 
фэ рыщIми насыпыфIэ сы-
зэрамыщIыр. Сэ езым ад-
рейхэр фIыуэ слъагъуу 
сыщI!

Хъэлат удзыфэ зыщыгъ 
дадэр къопсалъэри жеIэ: 
«Иджыри къэс адрейхэр 
пхъуэжыну ухэтащ, иджы уэ 
езым зыпхъуэжыну ухуейщ. 
Ар апхуэдэу тыншкъым. 
УиIэ псори пфIэкIуэдынущ. 
Адрейхэр фIыуэ плъагъуу 
ухъун папщIэ, уэ езым 
пфIэ лъапIэ псори уигу 
пыкIын хуейщ, уи мылъкум 
щыщIэдзауэ уи щхьэм нэс». 

ЩIалэм и къалэм къи-
гъэзэжа нэужь, цIыхухэм и 
щIыб къыхуагъазэу къилъэ-
гъуащ. И уэзирым къулы-
къур зыIэригъэхьат. И щхьэ-
гъусэм и пэр иришэкIырт, 
мыр абы зэратемыкIуам 
щхьэкIэ. Уэрамым дэт са-
бийхэм мывэ къра-дзу, ятIэ 
къраупцIу щIадзат. Ауэ щIа-
лэм ахэр зыри къы фIэ-
Iуэхутэкъым, сыту жыпIэмэ, 
абы фIы къыхуэзыщIэри 
Iейуэ къыхущытхэри фIыуэ 
илъагъуу хъуат. Апхуэдэт 
Хъызыр Щэджащэм и дер-
сыр. 

Щэнхабзэ

Пщэдей  Къафэм  и  дунейпсо  махуэщ

«Динамо-2» (Мэхъэчкъа-
лэ) - «Спартак-Налшык» 
(Нал шык) - 1:1 (0:1). Мэхъэч-
къалэ. «Труд» стадион. Мэ-
лыжьыхьым и 26-м. ЦIыхуи 
154-рэ еплъащ. 

Судьяхэр Матвеев (Ивано-
вэ), Сажин, Попов (тIури 
Санкт-Петербург щыщщ). 

«Динамо-2»: Зайнутдинов, 
Седрединов (Агаларов, 46), 
Шихалиев, Ильясов, Агабе-
ков, Гюльмагомедов (Гокго-
зов, 46), Будайханов, Алиев 
Д. (Сулейманов, 67), Ляшов 
(Ашуров, 67), Буданов, Маго-
медов (Алиев Р., 8I). 

« С п а р т а к - Н а л ш ы к » : 
 Къу мыкъу, Гирзишев, Балъ-
къыз, КIэдыкIуей, Пириев, 
Урыс (Хьэшыр, 46), Гъуэгу-
зокъуэ, Блий, ХьэцIыкIу 
 (Пекъу, 77), Сарбашев (Лы-
сенкэ, 57), Ибрагимов. 

Топхэр дагъэкIащ: Пирие-
вым, 28 (0:1). Будуновым, 
81-пе нальтикIэ (1:1).

Дагъуэ къыхуащIащ: КIэ-
ды кIуейм, Пириевым, Шиха-
лиевым, Гъуэгузокъуэм, 
Балъ къызым.

«Спартак-Налшыкым» нэ-
гъабэ икъукIэ къемыхъулIа 
Урысей Федерацэм футбо-
лымкIэ и етIуанэ лигэм и «Б» 
дивизионым и Япэ гупым ще-
кIуэкIа зэхьэзэхуэм абы тIэу-
нейрэ щыхигъэщIауэ хэ тар 
Мэхъэчкъалэ и «Динамо-2» 
щIалэгъуалэ гупращ. Джэ-        
гугъуэ еплIанэм ипкъ иткIэ 
 Налшык къэкIуа Донецк и 
«Шахтёр»-р къытекIуа иужь-
кIэ щытыкIэ гугъум ихуа ди 
щIалэхэм Iэмал хъарзынэ 
яIэт я Iуэхухэр ирагъэфIэ кIуэ-
жыну. АбыкIэ хьэрхуэрэгъу 
тыншу къытщыхъурт пэщIэ-
дзэ зэIущIиплIым щэнейрэ 
зэфIахьа мэхъэчкъалэдэс-
хэр. Пэжщ, иужь джэгугъуэм 
абыхэм хуабжьу хагъэзыхьат 
зэхьэзэхуэм бжьыпэр щы зы-

Псалъэншэу цIыхухэр зэрызэпсэлъэф, 
гуапагъэр, дахагъэр, уеблэмэ псэм и 
щытыкIэр наIуэу уи нэгу къыщIэзыгъэхьэн 
зыхузэфIэкI гъуазджэ лIэужьыгъуэщ 
 къафэр. Абы мыхьэнэшхуэ щиIэщ цIыхум 
и гъащIэм икIи зы гуфIэгъуэ зэхыхьи 
арыншауэ нэгум къыпхущIэгъэхьэркъым. 
Къафэм хухэха махуэ зэрыщыIэри гухэ-
хъуэщ, ар илъэс къэс мэлыжьыхьым и 
 29-м лъэпкъ куэдым зэдагъэлъапIэ. А ма-
хуэр къыхэзыгъэщхьэхукIар къэфакIуэ 
икIи егъэджакIуэ Гусев Пётрщ. 

ФРАНДЖЫ балетмейстер, хореограф, ба-
лет къафэ лIэужьыгъуэр куууэ зыджа, 
«иджырей балетым и адэ» зыхужаIэгъа Но-
верр Жан-Жорж къыщалъхуа махуэм те-
хуэу, 1982 гъэм ЮНЕСКО-м Дунейпсо къа-
фэмкIэ и советым и жэрдэмкIэ ягъэуващ 
махуэщIыр. Къыхэдгъэщынщи, Новерр зи 
гъэсэныр балетмейстер цIэрыIуэ Дюпре 
 Луищ, Лондон и «Друри-Лейн» театрым и 
труппэм и къэфакIуэу, иужькIэ абы и уна-
фэщIу щытащ. Зэман куэдкIэ балетыр 
 щытащ оперэ спектаклым и зы Iыхьэу. Но-
веррщ япэ дыдэу къафэр спектакль щхьэ-
хуэу гъэувын щIэзыдзар. Апхуэдэуи абы 
 къыхилъхьащ пируэтхэр зыхуей хуэзэу ягъэ-
зэщIэным зэран хуэхъу щыгъын хьэлъэхэм-
рэ нэкIуIулъхьэхэмрэ къэфакIуэхэм къа-
мыгъэсэбэпыну. 1759 гъэм дунейм къыте-
хьащ балет-пьесэм теухуа куэд къыщызэ-
щIикъуа «Письма о танце и балетах» 
тхы  лъыр. Хьэлэмэтт абы езым и къафэхэм-
рэ и нэкIур абыхэм зэрыдищIымрэ укIэ -
лъып лъыну. 

Махуэшхуэм и къалэн нэхъыщхьэр поли-
тикэ, щэнхабзэ, лъэпкъ гъунапкъэхэр къызэ-
нэкIауэ къафэр зи лэжьыгъэхэмрэ абы ди-
хьэххэмрэ зэшэлIэнырщ, а гъуазджэм и 
лIэужьыгъуэу щыIэхэр къызэщIэгъэуIуэ-
нырщ, IэщIагъэм хэлъ щхьэхуэныгъэхэм 
къа фэм и бзэкIэ адрейхэр щыгъуазэ щIы-
нырщ, дахагъэм и шэсыпIэу къэплъы тэми 
ущымыуэну гъуазджэр нэхъыбэм Iэпэгъу 
яхуэщIынырщ. Абы ирихьэлIэу актёрхэм 
 спетаклхэр ягъэув, фестивалхэр, дерс зэIу-
хахэр, пшыхьхэр, онлайн зэIущIэхэр къызэ-
рагъэпэщ. Псалъэм и хьэтыркIэ, Къафэм и 
махуэм теухуауэ щытащ мэлыжьыхьым и 
 26-м Тверь щекIуэкIа концертышхуэр. Ба-
дзэуэгъуэм и 14-19 махуэхэм Испанием и 
Сан-Себастьян къалэм щызэхэтынущ къа-
фэмкIэ зэпеуэшхуэм и кIэух Iыхьэр. А мазэм 
и 8-18 махуэхэм Дублин (Ирландие) щыIэ-
нущ къафэмкIэ дунейпсо чемпионат. Ар 
къыпхуебжэкIынум и зы мащIэщ, ди къэ-
ралми абы и щIыналъэ щхьэхуэхэми Iуэхур 
Iэпэдэгъэлэл ящIынукъым, щIэблэм и псэр 
дэзыхьэх, гъэсэныгъэ хэзылъхьэ, гуапагъэ и 
гум къыщызыгъэуш гуэрщи. 

Иджыри зы хабзэфI епхащ махуэщIыр 
зэрагъэлъапIэм. Къафэм и дунейм щы цIэ-
рыIуэ зы цIыхум захуегъазэ ар зи IэщIагъэ-

НыбжьыщIэхэм япэлъэщакъым
Iыгъ «Севастополь»-р, ауэ 
икIэм-икIэжым зы топкIэ къа-
пикIуэтын хуей хъуат.

Налшыкдэсхэм хуабжьу 
жы джэру ирагъэжьащ зэIу-
щIэр икIи хэгъэрей ныб-
жьыщIэхэр я гъуэм ирагулIэ-
жащ. «Динамо-2» и фут бо-
лист хэм къаруушхуэ тра-
гъэкIуэдэн хуей хъурт 
зы   хъумэжыныгъэм. Арщхьэ-
кIэ зэрахузэфэкIар сыхьэт 
ныкъуэ иримыкъущ. 28-нэ 
 дакъикъэм Пириев Магомед 
«Спартак-Налшыкыр» япэ 
ири гъэщащ. 

Къыпщыхъунут адэкIэ ди 
щIа  лэхэм гугъу зрамыгъэ-
хьы щэми текIуэныгъэр зыIэ-
щIа мыгъэкIыну. Ар икIи 
пэжынут, къапэщытхэр зэ-
ры ныб жьы щIэ защIэр къэп-
лъы тэмэ. Ап хуэдэу егупсы-
сауэ къыщIэкIынущ езы фут-
болистхэри. 

Хуэм-хуэмурэ «Динамо- 
2»-м тепщэныгъэр джэгупIэ 
губгъуэм щиубыдащ. Нал-
шык дэсхэм ар къафIэIуэху-
щэу фэ теттэкъым, я Iэза-
гъымкIэ текIуэныгъэр къа-
хуэзыхь бжыгъэр яхъумэфы-
ну зэрыщыгугъыр я напщIэм 
телъти. 

Джэгур икIэм нэблэгъэхукIэ 
хэгъэрейхэм я ерыщагъыр 
нэхъ лъэщ хъурт. ИкIи 81-нэ 
дакъикъэм абы ехъулIэны-
гъэ къахуихьащ: я ебгъэры-
кIуэныгъэхэм ящыщ зыр 
«Спартак-Налшыкым» и фут-
болистхэм я гъуэм пэмы жы-
жьэу къызэпаудащ, футбол 
хабзэм къемызэгъыу. Судьям 
метр пщыкIузым и деж на-
пIэзыпIэм игълъэгъуащ. Пе-

нальтир Iэзэу игъэзэщIащ Бу-
дуновым икIи хэгъэрейхэм зы 
очко къахуригъэлащ. Ди щIа-
лэхэм, аргуэрыжьти, текIуэ-
ныгъэр зыIэщIагъэкIащ, тур-
нир таблицэми къыщекIуэтэ-
хащ. 

Зэхьэзэхуэм япэ хэщIыны-
гъэ щигъуэтащ пэщIэдзэ джэ-
гугъуиплIми и хьэрхуэрэгъу 
псори щыхэзыгъэщIа «Сева-
сто поль»-м. Донецк и «Шах-
тёр»-мрэ абырэ зэрытемы-
гъэкIуауэ зэбгъэдэкIыжащ. 

Иджы щыгъуазэ фы хуэт-
щIынщ Урысей Федерацэм 
футболымкIэ и етIуанэ лигэм 
и «Б» дивизионым и Япэ гу-
пым щекIуэкI зэхьэзэхуэм и 
зи чэзу джэгугъуэм кърикIуа 
бжыгъэхэм: «Ростов-2» (Дон 
Iус Ростов) - «Рубин» (Ялтэ) - 

1:0, «Заря» (Луганск) - «Кы-
зылташ» (Кърым) - 0:0, 
«Астрахань» (Астрахань) - 
«Нарт» (Черкесск) - 1:1, 
«Неф тяник» (Избербаш) - 
«Ангушт» (Нэзрэн) - 1:0, 
«Чай ка-М» (Песчанокопскэ) - 
ПСК (Первореченскэ) - 0:3, 
«Шах тёр» (Донецк) - «Севас-
тополь» (Севастополь) - 0:0, 
«Победа» (Хасавюрт) - 
«Дружба» (Мейкъуапэ) - 0:1. 

КъыкIэлъыкIуэ джэгугъуэр 
«Спартак-Налшыкым» и ста-
дионым щригъэкIуэкIынущ. 
Накъыгъэм (майм) и 2-м 
 Къэбэрдей-Балъкъэрым и 
 къалащхьэм абы къыщри-
гъэблэгъэнущ Избербаш и 
«Нефтяник»-р. 

ХЬЭТАУ Ислъам.

Бзэ хуэмыныкъуэ гъуазджэ

хэми фIыуэ зылъагъухэми. Япэу апхуэдэ 
тхыгъэ 1982 гъэм къеджар балетым и ар- 
тист Нойбауэр Хенрикщ. Абы къыкIэлъы-
кIуащ хореографхэу, къэфакIуэхэу, балери-
нэхэу Григорович Юрэ, Джоффри Роберт, 
Марэн Мэги, Бежар Морис, буто къафэ 
лIэужьыгъуэм и лъабжьэр зыгъэтIылъауэ 
щытахэм ящыщ Оно Кадзуо, Каннингем 
Мерс, импровизацэ Iэмалыр къэзыгупсыса 
Форсайт Уильям, Данэм Кэтрин, Плисецкая 
Майе, Лопаткинэ Ульянэ сымэ я псалъэ. 

Мэлыжьыхьым и 29-м ирихьэлIэу, да-
мыгъэ лъапIэхэмрэ саугъэтхэмрэ ират зи 
лэжьыгъэкIэ къыхэщахэм. Урысейм и «Душа 
танца» балет саугъэт закъуэр зыхуагъэфэ-
щахэм щыIэрагъэхьэжри а махуэращ. Ар 
1994 гъэм ягъэуващ «Балет» журналымрэ 
Урысей Федерацэм ЩэнхабзэмкIэ и ми-
нистертвэмрэ. 

1991 гъэм щегъэжьауэ илъэс къэс ирагъэ-
кIуэкI балетымкIэ «Бенуа танца» фестива-
лыр, Къафэм и лэжьакIуэхэм я дунейпсо зэ-
гухьэныгъэм и жэрдэмкIэ къызэрагъэпэ-
щар. Абы щытекIуахэр япэу щагъэлъэпIар 
икIи гала-концертыр щекIуэкIар 1992 гъэ-
ращ, Москва и Театр Иным и утыкум. 

Гъуазджэм и Iэмал нэхъыжь дыдэхэм 
ящыщщ къафэр. Уи псэм и щытыкIэр къи-
гъэлъагъуэ къудейкъым абы, лъэпкъ зэмы-
лIэу жьыгъуэхэм къадекIуэкI хабзэхэм ящыщ-
хэр уи нэгум къыщIегъэувэ, мыхьэнэ зиIэ Iуэ-
хугъэ псори къафэкIэ ягъэлъапIэ. Лъэпкъ 
къэс иIэщ и къафэ хабзэхэр. 

Дэтхэнэ зы къафэ лIэужьыгъуэми, ар клас-
сикэ лъэпкъ къэфэкIэ ирехъу, уэрамым ща-
гъэзащIэуи щрети, хэлъщ цIыхухэр зэ-
пэгъунэгъу зыщI гуэр. АтIэ мис а зэпыщIэ-
ныгъэр нэхъри быдэ хъуну, зым хэмылъыр 
адрейм къыхэдгъуатэу щIэблэр зэрыдгъэ -
сэн дахагъэ мыкIуэщI абыхэм къапэкIуэну! 

ИСТЭПАН Залинэ.
Сурэтыр Къарей Элинэ трихащ

КъБР-м и Музыкэ къэрал 
театрым мэлыжьыхьым и 
30-м концерт щитынущ Шэ-
джэм щIыналъэм хыхьэ 
Нартан къуажэм лъэпкъ 
 къафэхэмкIэ щапхъэу къа-
лъыта «Вагъуэ цIыкIухэр» 
сабий ансамблым (худо-
жественнэ унафэщIыр 
 КъБР-м гъуазджэхэмкIэ 
щIыхь зиIэ и лэжьакIуэ 
Къу рашэ Эдуардщ). Ар 
къы  зэрагъэпэщ Къафэм и 
дунейпсо махуэмрэ УФ-м и 
Президент Путин Влади-
мир 2026 гъэр Урысейм и 
лъэпкъхэм я зэкъуэтыны-
гъэм и илъэсу зэригъэу-
вамрэ я щIыхькIэ.

 
ЩIЫНАЛЪЭ, урысейпсо, 

дунейпсо зэхьэзэхуэхэм мы-
зэ-мытIэу адрейхэм щефIэ-
кIа, псапэ зыпылъ Iуэхухэм-
кIи жыджэр «Вагъуэ цIы кIу-
хэр» ансамблым и кон-      

КъБР-м и Къэрал киноконцерт гъэлъэ-
гъуапIэм мэ лыжьыхьым и 24-м Урысей 
МЧС-м и Управленэ нэхъыщхьэм и щIы-
налъэ къудамэм и лэжьакIуэхэр щызэхуэ-
сат Чернобыль атом электростанц къэуам 
и лъэу жьыр гъэкIуэдыным я гъащIи узын-
шагъи емыблэжу хэта ди лъахэгъухэм я 
фэеплъу.

УКРАИНЭМ и Припять къалэм пэгъунэгъуу 
щыIэ Чернобыль атом электростанцым 1986 
гъэм мэлыжьыхьым и 26-м къыщыхъуа гу-
зэвэгъуэм хуэдэ щымыIауэ къалъытат. Мы 
махуэр ягъэлъапIэркъым, атIэ лIыгъэ зе зы-
хьа хэм фIыщIэ хуащI, АЭС-м къыщыхъуа на-
сыпыншагъэм хэкIуэдахэр зыщагъэгъуп-
щэр къым, абы и лъэужьыр зыгъэкIуэдыжа-
хэм ящыщу къахэмытыжхэр ягу къагъэ-
кIыж. 

- Илъэс 40-кIэ узэIэбэкIыжмэ къэхъуа гузэ-
вэ гъуэм и лъэужьыр иджыри гъущакъым. 
Ди щIыналъэм и цIыху щэ бжыгъэхэр я гъа-
щIэрэ узыншагъэрэ емыблэжу хэтащ насы-
пын шагъэм кърикIуахэр гъэкIуэдыжыным. А 
къэхъугъэм и тхыдэр куэдрэ дджащ икIи зи 
псэ емыблэжу щIэблэм гъащIэ узыншэ 
яIэным къыщхьэщыжа, дэIэпыкъуэгъу хъуа 
ди нэхъыжьыфIхэм ди щхьэр яхудогъэщхъ. 
Мэлыжьыхьым и 26-м дигу къыдогъэкIыж 
щыуагъэхэм я уасэр зэрылъапIэр, дунейр 
тхъумэнымкIэ дэтхэнэми тхьы жэуаплыны-
гъэр. ЛIыгъэшхуэ зезыхьахэр фытщыгъуп-
щэр къым, узыншагъэ быдэ, гукъыдэж, на-
сып фыщымыщIэну дыхуейщ! - жиIащ Уры-

сей МЧС-м и щIыналъэ къудамэм и унафэщI 
къалэнхэр зыгъэзащIэ Хьэщхъуэжь Ельдар.

Хьэщхъуэжьым ди лъахэгъухэм фIыщIэ 
яхуищIащ икIи абыхэм хуагъэфэща щIыхь 
тхылъхэр яритыжащ. 

КъБР-м граждан жылагъуэ IуэхущIапIэхэм 
ядэлэжьэнымрэ лъэпкъ IуэхухэмкIэ и мини-
стрым и къалэнхэр зыгъэзащIэ Гергоков 
Жамболэт Чернобыль АЭС-м къыщыхъуа 
гузэвэгъуэм и лъэужьыр зыгъэкIуэдыжа ди 
хэкуэгъухэм фIыщIэ яхуищIащ лIыгъэу зэра-
хьам папщIэ. Абы жиIащ зэманыр кIуэтэху 
нэхъри зэрызэхищIэнур нэхъыжьхэм 
яхузэфIэкIар, цIыху мелуанхэм я гъащIэр 
яхъумэным теухуауэ. Гергоков Жамболэт зи 
лIыкIуэ министерствэм и щIыхь, фIыщIэ 
тхылъхэр зыхуагъэфэщахэм яритыжащ.

Пшыхьым щагъэлъэпIа нэхъыжьыфIхэм 
ягу къагъэкIыжащ я Iыхьлыхэм, благъэхэм, 
щIэблэм папщIэ я псэ емыблэжу мы гузэвэ-
гъуэм зэрыхэтар, абыхэм фIыщIэ хуащIащ 
зэхыхьэр къызэзыгъэпэщахэмрэ ар зыгъэдэ-
ха артистхэмрэ. 

ЗэIущIэм зыкърагъэхьэлIат республикэм          
и унафэщIхэм ящыщхэм, Урысей МЧС-м и 
Управленэ нэхъыщхьэм и щIыналъэ къуда-
мэм и лэжьакIуэхэмрэ и ветеранхэмрэ, Чер-
нобыль атом электростанцыр къыщыуам 
абы щылэжьахэр, жылагъуэ зэгухьэны-
гъэхэм ящыщхэр.

Пшыхьыр ягъэдэхащ республикэм и 
уэрэджыIакIуэхэмрэ къэфакIуэхэмрэ. 

ТЕКIУЖЬ Заретэ.

Концертым фрагъэблагъэ

цертым лъэпкъ къафэ 
лIэу  жьыгъуэхэр (къафэ, удж 
хэш, удж пыху, зэныбжьэ-
гъуищым я къафэр, мэлы-
хъуэ къафэр, убых лъапэ-
рышэ, ислъэмей, нэгъуэщIхэ-
ри) щагъэзэщIэнущ, адыгэ 
къафэ гъуазджэм и даха-
гъэр, и мыхьэнэр, Къэбэр-
дей-Балъкъэрым и хаб-
зэхэмрэ къафэмрэ хуаIэ 

 лъагъуныгъэмрэ ягъэлъа-
гъуэу. Къафэм къищынэмы-
щIауэ, гупым хэт ныб-
жьыщIэхэр пшынэмрэ бэрэ-
банымри хуэIэзэщ. «Вагъуэ 
цIыкIухэм» пшыхьыр ди-
гъэдэхэнущ Прохладнэ къа-
лэм щапхъэу къалъыта и 
«Ассорти» къэфакIуэ ан-
самблым. 

БЖЬЫХЬЭ Розэ. 

Насыпыншагъэм  и  лъэужьыр  зыгъэкIуэдыжахэр
«Сыринэ» щIалэгъуалэ 

теат рым мы махуэхэм 
«Къуа жэ» зи фIэщыгъэ 
спек так лыщIэр япэу утыку 
къыщрихьащ Кэнжэ дэт 
ЩэнхабзэмкIэ унэмрэ Нал-
шык къалэм и Концерт гъэ-
лъэгъуапIэмрэ. 

«Адыгэ дуней» лъэпкъ фон-
дым и гукъэкIкIэ 2020 гъэм 
къэунэхуащ япэ щIалэгъуалэ 
театр-студие «Сыринэр». Ар 
зэрызэхашэрэ илъэситху зэ-
ры рикъур ягъэлъэпIауэ щы-
тащ гъэ блэкIам и жэпуэгъуэ 
мазэм. 

Фигу къэдгъэкIыжынщи, 
«Сыринэ» щIалэгъуалэ теат-
рыр Москва Эсамбаев Мы хь-
муд и цIэр зезыхьэу щыIэ зы-
гъэпсэхупIэм (пансионатым) 
илъэс 30-м щIигъуауэ щра-
гъэкIуэкI «Театральная за-
валинкэ» фестиваль-зэпеуэм 
хэтащ, япэ увыпIэр къыщы-
хуагъэфэщауи къагъэзэжат. 
ИужькIэ Къэрэшей-Шэрджэс-
ми зыкъыщагъэлъэ гъуащ. 
КIэ  лъыкIуэу, зи гугъу тщIы 
 театрыр нэгъабэ накъыгъэ 
мазэм Тыркум ирагъэб ла-
гъэри, абы и къэлащхьэ 
 Анкара щызэхаша фестива-
лышхуэми хэтащ. Ди лъэп-
къэгъухэр нэхъыбэу зыдэс 
Къайсэр къалэми зыкъыща-
гъэлъэгъуащ. Ди респуб-
ликэм и щIыпIэ зэмылIэу-
жьыгъуэхэми щыIащ. «Сы-
ринэм» игъэува спектакли-
плIым ящыщу щыр зытхар 
«Горянка» газетым и редак-
тор нэхъыщхьэ, усакIуэ, тха-
кIуэ, драматург Къаныкъуэ 
Заринэщ. Иджы ягъэлъэгъуа 
«Къуажэ» спектаклыр къыт-
ра щIыкIащ драматург Абро-
къуэ Аслъэн и пьесэм, ре-
жиссёрыр, художественнэ 
уна  фэщIыр Къанкъул Ис-
лъамщ, «Сыринэ» театр-сту-
дием и унафэщIыр Гугъуэ-
тыж Ахь мэдщ, хореографыр 
Къущ хьэ Iэсиятщ, декорацэм 
елэ жьар Чылар Бэярщ, 
макъа мэр  къахухэзыхар Що-
джэн Андемыркъанщ. 

Театрым хэт ныбжьыщIэхэм 
я цIэ-унэцIэхэми фыщызгъэ-
гъуэзэнщ: Чып Темболэт, Мер 
Iэдисэ, Нэзрэн Самирэ, Ашэ-
бокъуэ Мадинэ, Гумэ Камилэ, 
Быдэ Гуащэхъан, Гумэ Алинэ,        
Пекъу Къантемыр, Шэшэн 
Нарсанэ, Битохъу Аделинэ, 
Мэ къуауэ Ельдар, Иуан 
Илонэ, Къэзэн Идар. 

Зэхыхьэм хэтащ щIалэ-
гъуа лэм я гъуэгугъэлъагъуэ, 
«Адыгэ дуней» лъэпкъ фон-
дым и къызэгъэпэщакIуэ нэ-
хъыщхьэ, техникэ щIэныгъэ-
хэмкIэ кандидат, философие 
щIэныгъэхэмкIэ доктор 
 Хъурей Феликс, Гъуазджэ-
хэмкIэ Кавказ Ищхъэрэ къэ-
рал институтым и профессор, 
Къэ бэрдей-Балъкъэрымрэ 
Къэ рэшей-Шэрджэсымрэ 
щIыхь зиIэ я артист Балъкъэр 

«Сыринэм» дызыщIигъэдэIур

Тама рэ, «Сыринэ» тетрым и 
къы зэгъэ пэщакIуэ, тхакIуэ, 
егъэджакIуэ ХьэцIыкIу Рае, 
Хьэ тIохъущокъуэ Къазий и 
цIэр зезыхьэ «Адыгэбзэ» 
хасэм и тхьэмадэ, «Адыгэ 
пса лъэ» газетым и лэжьакIуэ 
Табыщ Мурат, ЦIыпIынэ Ас-
лъэн и цIэр зезыхьэ центрым 
и уна фэщI Езауэ Мадинэ, 
«Нур» журналым и редактор 
нэхъыщхьэ Аброкъуэ Беллэ, 
 сы тым дежи театрым зы- 
къы щIэзыгъакъуэхэу Аскэр 
Атиллэ, Шыкъ Хъусни, Къып 
 Гупсэ, курыт еджапIэхэм  
щIэс цIыкIухэмрэ я гъэса-
кIуэхэмрэ, Къэбэрдей-Балъ-
къэр  къэрал  уни  верситетым 
ще джэ хэм ящыщ хэр, Нал-
шык къалэм дэт колледжхэм 
щIэс ныбжьыщIэхэр, хъыба-
регъащIэ IэнатIэхэм я 
лэжьакIуэхэр,  нэгъуэщIхэри. 
ЖыпIэнурамэ, Концерт 
гъэлъэгъуапIэм цIыхур щIэзт. 

Кэнжэ дэт ЩэнхабзэмкIэ 
унэм спектаклым щеплъа 
ныб жьыщIэхэм ящыщ гуэр-
хэм Концерт гъэлъэгъуапIэм 
сащыхуэзам, гуапэ сщы-
хъуащ щIалэгъуалэр мы 
Iуэхум зэрыдихьэхыр.

Иджы кIэщIу фыщыз гъэ-
гъуэ зэнщ спектаклыр зытеу-
хуам. 

ЗэщхьэгъуситIым зы хъы-
джэбз яIэщ: адэр щIэныгъэ 
лэжьыгъэм дихьэхыпа цIы-
хущи, и нэм зыри илъагъур-
къым; анэм и нэр мылъкум 
къыщхьэрипхъуащи, сабии 
балигъи къыфIэIуэхукъым. 
Абы я зэхуакум ныбжьыщIэр 
докIуадэ. Адэ-анэм я псалъэ 
IэфI, я чэнджэщ хуэныкъуэ 
сабийр сымаджэ мэхъу. Шко-
лым кIуа хъы джэбз цIыкIур 
къытохуэри, сымаджэщым 

яшэ. Ар зэ хэ зыха адэ-анэр 
щIэх дыдэу кIэлъос быным. 
АрщхьэкIэ, гур хэзыгъэщI 
хъыбарщ дохутырым къаж-
риIэр. «Фи  пхъур сымаджэ 
дыдэщ, «аневризмэ»-кIэ, зэ-
джэ узыфэр  къоуз. Сэ хэIэбэ 
хъунукъыми, зыри хуэтщIэ-
фы нукъым». «Дап щэ текIуа-
дэми содэ, си пхъур здэсшэ-
нур къызжеIэ закъуэ», - жеIэ 
анэм. Дохутырым зыри сэбэп 
къы зэ ры хуэмыхъунур аргуэру 
къ ы жреIэ. Ауэ анэр хъийм 
икIащи, бэяужыркъым, псэ-
лъапIэ дохутырми адэми яри-
тыркъым. «Зэ догуэ, цIыхубз, 
сэ ра къым фи пхъур сымаджэ 
зыщIар, фэращ, узыр къы-
зыхэкIар зэгуэпщ, ишхми 
куэд елъытащ. Абы и хущ-
хъуэр зыщ: ерыскъы тэмэм 
евгъэшх, и гум ежэлIэн пса-
лъэ зыхевмыгъэх, жьы къаб-
зэм куэдрэ хэвгъэт!», къыжре-
Iэ дохутырым. «Дэ дызэбгъэ-
дэ сы жамэ, ди пхъум зыри 
къы щыщIынутэкъым, уэращ 
псори зи лажьэр», - и щхьэ-
гъусэм хуогубжь, хъыджэбз 
цIыкIум и анэр. 

Адэм и унафэкIэ пщащэ 
цIыкIур къуажэм яшэж, адэш-
хуэ-анэшхуэм я деж, икIи        
абы дэт курыт еджапIэм щIа-
гъэтIысхьэ. Абы школыр къиу-
хыным къыхуэнэжар илъэс 
ныкъуэт. Анэшхуэм унагъуэ 
ерыскъы ипщэфIыр имыш-
хыфу, школ зыщIэ тIыс хьам 
зыхагъэтIысхьа классым 
яхэмызэгъащэу, зыкъомрэ 
ныб жьыщIэр гугъу йохь. Ауэ 
узэмысэн щыIэ?! Хъыджэбз 
гумахэпсэ щабэ цIыкIур 
адэшхуэ-анэшхуэм я псалъэ 
дахэм дофIэрафIэ, доб-
жьыфIэ. ИгъащIэм имыщIа 
Iуэхухэри нэхъыжьхэм яди-

щIэурэ йосэ, адыгэ шхыны-
гъуэхэр зыIузымылъхьэу 
щытам фIэIэфIыпс мэхъу, 
«зи гугъу фщIы адыгэ хаб- 
зэр щыIэкъым» жызыIарауэ 
умыщIэжыну, хабзэмрэ бзэм-
рэ игъэнэхъапэу щIедзэ. Ап-
хуэдэу хъыджэбз цIыкIум 
 къуажэм зыщехъуэж. Махуэ 
къэс псалъэ дахэ зэхихым 
ныбжьыщIэр догъагъэ. Къы-
деджэ цIыкIухэри ныбжьэгъу 
пэж къыхуохъу, и егъэджа-
кIуэми сыт ищIыскIи зыкъы-
щIегъакъуэ. 

А псор зи фIыщIэр анэш-
хуэ-адэшхуэм я лъагъуны-
гъэрауэ къелъытэ пщащэ 
цIыкIум. Япэм къалэр нэхъ 
игъэнэхъапэу щытамэ, иджы 
къуажэр зыпищI щыIэкъым. 

Зы махуэ гуэрым хъыджэбз 
цIыкIур плъыр-жьэр хъуауэ 
яшэ сымаджэщым, абдежым 
наIуэ къыщохъу пщащэм и 
узыфэр зэрыщхьэщыкIар. 
Ныб  жьыщIэм и узыр къэзыху-
тауэ щыта дохутырым зэри-
гъэщIэгъуэнур ищIэркъым, 
«Илъэс куэд щIауэ дохутыр 
IэщIагъэм сролажьэри, мып-
хуэдэ срихьэлIакъым, фи 
пхъум и узыр кIуэдащ. Анализ 
къеIытхам къигъэлъэгъуащ 
псори къабзэу, зыри къемыу-
зыжу. Сыт ефщIар узыфэм?». 
«Зыри! Къуажэм сшэжри си 
адэ-анэм я деж щызгъэIащ», 
- жеIэ адэм. Хъыджэбз 
цIыкIум и узыфэр имыщIэ я 
гугъэу яшэжауэ арат къуа-
жэм. АрщхьэкIэ, зэрымы-
щIэкIэ зэхихауэ къы щIэкIат. 
«Мамэ, папэ, сэ псори сщIэрт, 
ауэ зыкъывэз мы гъэщIауэ 
аращ. Сы сымэ джэну фыхуэ-
меймэ, фызэбгъэдыхьэжи 
япэм дызэрып сэуам хуэдэу 
дызэгурыIуэу дыздэвгъэп-

сэу!». Арат пщащэ цIыкIур зы-
щIэлъэIур. 

Адэ-анэр щызэгурымыIуэм 
и деж гугъу ехьыр быныращ. 
Девгъэгупсысыт а сабийм и 
псэм бэлыхьу телъым. «Сыт 
псом нэхъапэр?!» «Зэгу ры-
Iуэщ!», - жиIащ пасэрейм. 
Абы нэхъыфI сыт щыIэ?! 
Аращ мы спектаклым гупсы-
сэ нэхъыщхьэу щIэлъыр. 
Мылъкури былымри уэсэпсщ, 
узыншагъэрэ зэгурыIуэрэ 
унагъуэм имылъмэ.

Мы спектаклым нэгъуэщI и 
зы теплъэгъуэми уи гур 
егъэхыщIэ, уи нэпсыр къре-
гъакIуэ: хъыджэбз цIыкIур 
зы хэтIысхьэжа классым 
щIэсщ зи адэ-анэр зыфIэкIуэ-
да ныбжьыщIэ. Абы школыр 
къиухмэ, и къуэш цIыкIуи-
тIым папщIэ къуажэм къы-
дэнэнущ, еджапIэ мыкIуэу. 
ЩIалэщIэм хъыджэбз цIы-
кIум къыжреIэ: «Дапхуэдэу 
щытми, уи адэ-анэр, анэшхуэ-
адэшхуэр уиIэщ, ар куэд и 
 уасэщ, Тхьэм фIыщIэ хуэщI». 
А псалъэхэм пщащэр нэхъ 
гумэщIэж ящI… 

Спектаклым щыджэгуа 
ныбжьыщIэхэмрэ абыхэм 
гугъу зыкъыдезыгъэхьхэмрэ 
фIыщIэ псалъэкIэ захуигъэ-
защ Хъурей Феликс: 

- ИкъукIэ гум дыхьэу, дахэу 
дэтхэнэ зыми зыкъэвгъэлъэ-
гъуащ. Фэ фызыгъэса фи 
адэ-анэхэми фIыщIэ яхузощI. 
Щапхъэ зытрахым фы-
хуэдэщ. КъинэмыщIауэ, фIы-
щIэ хуэсщIыну сыхуейщ и        
зэман емыблэжу щIалэгъуа-
лэм ядэлажьэ режиссёр Iэзэ 
 Къанкъул Ислъам. Адрейуэ, 
ныбжьыщIэхэр утыкум зэпэ-
щу къихьэн папщIэ зыхуей-
зыхуэфIкIэ къызэзыгъэпэщ-
хэм, закъыщIэзыгъакъуэхэм. 
Дэ нэхъыжьхэм ди къалэн 
 нэхъыщхьэщ, ижь-ижьыж 
 лъандэрэ къыддэгъуэгу ры-
кIуэ ди бзэмрэ хабзэмрэ 
 щIалэгъуалэм яхэтпщэныр, 
лIэщIыгъуэ куэдым къы-        
кIуэ цI раха а «Iэщэ» те-
лъыджэр мыкIуэдыжу зетхьэ-
ныр, - жиIащ нэхъыжьыфIым. 

Спектаклым еплъу пэшым 
щIэсхэм сакIэлъыплъырти, 
нэфIэгуфIэт, ялъагъур ягу 
зэрыдыхьэр къапщIэу. Язы-
ныкъуэхэм дежи я нэпсхэр 
щыщIалъэщIыкIи къэхъурт, 
гъащIэм и пэжыпIэт зэхахри. 

Иджырей зэщхьэгъусэхэм, 
ныбжьыщIэхэм дерс къызы-
хах хъун Iуэхугъуэ куэд спек-
таклым къызэрыщыIэтар жа-
Iащ къызэхуэсахэм ящыщ нэ-
хъыжьхэм. Ар къэлъытауэ, 
сыту фIыт спектаклыр къуа-
жэхэм щагъэлъэгъуамэ. 

Си гуапэ хъуащ спектак-
лым щыджэгуа ныбжьыщIэ-
хэмрэ, абыхэм я лэжьыгъэм 
еплъахэмрэ иужькIэ зэрызэп-
сэлъари къаIэта Iуэхум теу-
хуауэ. Артист ныбжьыщIэхэм 
упщIэхэм жэуап зэрырата 
ады гэбзэ къабзэр узыгъэгу-
фIэт. 

Тхыгъэри сурэтри    
КЪАНКЪУЛ Раисэ ейщ.

«Къалэдэсхэм я псэу-
кIэр егъэфIэкIуэн» къэрал 
пэхуэщIэм ипкъ иткIэ мы 
гъэм екIуэкIыну урысейп-
со интернет IэIэтым хагъэ-
тыну я мураду, цIыхухэр 
куэ ду щызэхуэс щIыпIэу   
ди республикэм зэIузэпэщ 
ща щIынухэм ящыщу япэ 
ирагъэщыну 25-р иджы-
бла гъэ наIуэ къищIащ Къэ-
бэрдей-Балъкъэрым Ухуэ-
ныгъэмрэ псэупIэ-комму-
нальнэ хозяйствмкIэ и ми-
нистерствэм. ПэхуэщIэхэр 
гъэ  зэщIэным ехьэлIа лэ-
жьы гъэхэр 2027 гъэм зэ-
хауб лэнущ, зэхьэзэхуэм щы -
те кIуахэр дызэрыт илъэсым 
ягъэбелджылынущ. 

Республикэм цIыхухэр 
куэ ду щызэхуэс и щIыпIэу 
зэIузэпэщ ящIыну къагъэ-
лъэгъуахэм Налшык, Май, 
Прохладнэ къалэхэм я щы-
рыщ, Тэрч, Шэджэм, Тыр-
ныауз, Бахъсэн, Нарткъалэ 
къалэхэм, Дзэлыкъуэкъуа-
жэ, Къэщкъэтау, Бахъсэнён-
кэ къуажэхэм я тIурытI хэтщ. 
ЦIыхухэм езыхэм къы ха-
хыжынущ абыхэм ящы щу 
япэ игъэщыпхъэ хэр, щыжа-
Iащ министерст вэм. 

Мыдрейуэ, япэм хъыбар 
зэрыщыIамкIэ, 2026 гъэм 
республикэм зэIузэпэщ ща-
щIынущ цIыхухэр куэду 
щызэхуэс и щIыпIэу 8. Псори 
зэхэту абыхэм трагъэ кIуэ дэ-
нущ сом мелуан  500-м          
щIигъу. Псалъэм къы-
дэкIуэу, Нал шык къалэм 
къы щы зэIуа хынущ хьэуам 
хэт музей, Бахъ сэнрэ Тырны-
аузрэ я лъэс лъагъуэхэр, 
Прох ладнэм и Парк Ипщэр 
зыхуей щыхуа гъэ зэнущ.

БОЛЭТ Былэ. 

ЩIыпIэхэр 
ягъэбелджылы


